
እንደስማችን ብርሃን ነው ሥራችን!

Follow us
www.berhanbanksc.com

ተችሏል!
የሞባይል ባንኪንግ አገልግሎትን 
በሳፋሪኮም መጠቀም ይችላሉ

ፎ
ቶ

 - 
 ገ

ባቦ
 ገ

ብ
ሬ

 “አዲስ አበባን  ... ወደ ገጽ 6 ዞሯል

የኢትዮጵያን የባህር በር የማግኘት ፍላጎት እውን 
የሚያደርግ ስምምነት ተፈረመ

«ከምግብና ሥርዓተ ምግብ ጋር 

የተያያዘው ችግር ልንሻገረው 

የሚገባ የልማት ስብራት ነው»

ፋንታነሽ ክንዴ

ኢትዮጵያ በሰው ሠራሽና ተፈጥሯዊ የቱሪስት 
መስህቦች የታደለች ናት። 16 የሚደርሱ 
የሚዳሰሱና የማይዳሰሱ ሀብቶቿም  በዩኔስኮ 

ቅርሶችን 
ከማስመዝገብ 

ባሻገር ያሉ የቤት 
ሥራዎች

አዲሱ ገረመው

አዲስ አበባ፡- አዲስ አበባን ከወንጀለኛ ለማጽዳት 
የተጀመረው የኦፕሬሽን ሥራ ተጠናክሮ ይቀጥላል ሲል 
የአዲስ አበባ ፖሊስ አስታወቀ።  በመዲናዋ ፖሊስ 
ባደረገው ኦፕሬሽን ከአምስት ሺህ በላይ ተጠርጣሪዎች 
በቁጥጥር ስር ውለዋል።

ባለፉት ሁለት ሳምንታት በአዲስ አበባ በተካሄደው 
ኦፕሬሽን በቁጥጥር ስር የዋሉ ተጠርጣሪዎችን አስመልክቶ 
የአዲስ አባባ ፖሊስ መግለጫ ሰጥቷል። በዚህም 
በከተማዋ ወንጀልን ጨምሮ የተለያዩ አዋኪ ተግባራትን 
ሲፈጽሙ የተገኙ ከአምስት ሺህ በላይ ተጠርጣሪዎች 
በቁጥጥር ሥር ውለው ምርመራ እየተደረገባቸው እንዳለ 
ተገልጿል። በኅብረተሰቡ ጥቆማ አማካኝነት የተጀመረው 
ከተማዋን ከወንጀለኛ ነጻ የማድረግ ሥራ ተጠናክሮ 
እንደሚቀጥልም  በመግለጫው ተነግሯል። 

 «አዲስ አበባን ከወንጀለኞች የማጽዳት ዘመቻ 
ተጠናክሮ ይቀጥላል»

  - የአዲስ አበባ ፖሊስ

በጋዜጣው ሪፖርተር

አዲስ አበባ፡- ጠቅላይ ሚኒስትር ዐቢይ 
አሕመድ(ዶ/ር) እና የሶማሌላንድ ፕሬዚዳንት ሙሴ ቢሂ 
አብዲ በትናንትናው እለት በአዲስ አበባ ታሪካዊ የሆነ 

ፎ
ቶ

 - 
  ፋ

ይ
ል

- አቶ ደመቀ መኮንን ምክትል ጠቅላይ 
ሚኒስትርና የውጭ ጉዳይ ሚኒስትር 

የመግባቢያ ሰነድ መፈራረማቸውን የጠቅላይ ሚኒስትር ጽህፈት 
ቤት አስታወቀ።

ጽህፈት ቤቱ በይፋዊ ድረገጹ ላይ ባወጣው መግለጫ 
እንዳስታወቀው፤ የኢፌዴሪ መንግሥት እና የሶማሌላንድ 
መንግሥት የፈረሙት የትብብር እና የአጋርነት መግባቢያ ሰነድ 

በተለያዩ ዘርፎች በቀጣይ ለሚኖር ግንኙነታቸው ማዕቀፍ 
እንደሚሆን ተመላክቷል። 

ይህ የመግባቢያ ሰነድ የኢትዮጵያን የባህር በር የማግኘት 
ፍላጎት እውን የሚያደርግ፣ የባህር በር አማራጮችን 

የኢትዮጵያን የባህር  ... ወደ ገጽ 6 ዞሯል ቅርሶችን  ... ወደ ገጽ 6 ዞሯል

ጠቅላይ ሚኒስትር ዐቢይ አሕመድ(ዶ/ር) እና የሶማሊላንዱ ፕሬዝዳንት ሙሴ ባሂ



ዜና

ሳሙኤል ወንደሰን 

አዲስ አበባ:-  የአዲስ አበባ ትራፊክ ማኔጅመንት 
ኤጀንሲ ጠጥተው በሚያሽከረክሩ ግለሰቦች 
ላይ የተጠናከረ ርምጃ ለመውሰድ በ7 ነጥብ 5 
ሚሊዮን ብር የገዛቸውን 75 በትንፋሽ የአልኮል 
መጠን መለኪያ መሣሪያዎች  በትናንትናው እለት 
ለትራፊክ ፖሊሶች አስረክቧል። 

በአዲስ አበባ ትራፊክ ማኔጅመንት ኤጀንሲ 
ምክትል ዋና ዳይሬክተር አቶ አማረ ታረቀኝ 
በወቅቱ በሰጡት መግለጫ እንደተናገሩት፤ 
በኢትዮጵያ አብዛኛው የትራፊክ አደጋ ጠጥቶ 
በማሽከርከር የሚከሰት ነው። ይህንን ችግር 
ለመቀነስ በተለይም በሕግ ከተወሰነው የአልኮል 
መጠን በላይ ጠጥተው የሚያሽከረክሩ ግለሰቦች 
በሕግ ተጠያቂ እንዲሆኑ የትንፋሽ ቁጥጥር ወሳኝ 

ኤጀንሲው 75 በትንፋሽ የአልኮል መጠን መለኪያ መሣሪያዎች 
ለትራፊክ ፖሊሶች አስረከበ

ነው። 
ይህን መነሻ በማድረግ ከቀጣይ ሰኞ ጀምሮ 

ጠጥተው በሚያሽከረክሩ አሽከርካሪዎች ላይ 
የተጠናከረ ርምጃና ቁጥጥር እንደሚደረግ ዋና 
ዳይሬክተሩ ተናግረዋል።

ከመጠን በላይ አልኮል ጠጥተው 
የሚያሽከረከሩ አካላትን ለመቆጣጠር የተለያዩ 
ቅድመ ዝግጅቶች ሲደርጉ እንደነበር የጠቀሱት 
አቶ አማረ፤ በተለይ በቁጥጥሩና በግንዛቤው 
ዘርፍ በርካታ ሥራዎች ሲሠሩ መቆየታቸውን 
ጠቁመዋል። 

ከተጠቀሰው ጊዜ የሚጀምረው ምርመራ 
ጠጥቶ በማሽከርከር የሚደርሰውን የትራፊክ 
አደጋ ለመከላከል ያለመ መሆኑን ጠቅሰው፤ 
የአሽከርካሪዎች የትንፋሽ ቁጥጥር በዘመቻ 
ተሠርቶ የሚቆም ሳይሆን ተጠናክሮ የሚቀጥል 

አቶ አማረ ታረቀኝ

አመለወርቅ ከበደ

አዲስ አበባ፡- የቴሌ ብር አገልግሎት 
ወደ ሥራ ከገባ ጊዜ ጀምሮ አንስቶ አንድ 
ነጥብ ስድስት ትሪሊዮን ብር ዝውውር 
መደረጉን ኢትዮ ቴሌኮም ገለጸ። 
በቀን የአምስት ቢሊዮን ብር ዝውውር 
እንደሚደረግም አስታውቋል።

የኢትዮ ቴሌኮም ዋና ሥራ አስፈጻሚ 
ፍሬሕይወት ታምሩ እንደገለጹት፤ የቴሌ 
ብር በዲጂታል አማራጭነት ወደ ሥራ 
ከገባ በኋላ የአንድ ነጥብ ስድስት ቢሊዮን 
ብር ገንዘብ ዝውውር ተደርጓል።

25 ባንኮች ከቴሌ ብር ጋራ ገንዘብ 
ዝውውር በማድረግ በትስስር እየሰሩ 
ይገኛል ያሉት ዋና ሥራ አስፈጻሚዋ፤ 
በዚህም የየዕለት የገንዘብ ዝውውሩ ሲታይ 
በቀን አምስት ቢሊዮን ብር ዝውውር 
ይደረጋል ብለዋል።

በቀን ዝውውር ከሚደረገው የገንዘብ 
መጠን 19 በመቶ የሚሆነው ከሌሎች 
ባንኮች ወደ ቴሌ ብር የሚገባ ሲሆን፤ 
21 በመቶ የሚሆነው ከቴሌ ብር ወደ 
ሌሎች ባንኮችና የዲጂታል ፋይናንሲንግ 
አማራጮች የሚዘዋወር መሆኑን 
አስረድተዋል። 

ከአጠቃላዩ  የገንዘብ ልውውጥ 
42 በመቶ የሚሆነው ገንዘብ በኢ-ብር 
ግብይት ላይ ይውላል ሲሉ ተናግረው፤ 
ይህም ኢኮኖሚን ከገንዘብ ንክኪ ነጻ 
በሆነ መንገድ ለመገንባት ያለው ሚና የጎላ 
መሆኑን አመላክተዋል።

አሠራሩ ጥሬ ገንዘብ ማሳተም 
ሳያስፈልግ በዲጅታል ፋናንሲንግ ብቻ 
ለመጠቀም እድል እየፈጠረ መሆኑን 
አስረድተዋል።

በቴሌ ብር አማካኝነት አንድ ነጥብ ስድስት 
ትሪሊዮን ብር የገንዘብ ዝውውር ተደርጓል

- በቀን የአምስት ቢሊዮን ብር 
ዝውውር ይደረጋል

ሳሙኤል ወንደሰን 

አዲስ አበባ፦ 87 የኢትዮጵያ ከተሞችን ተጠቃሚ 
የሚያደርግ የምግብ ዋስትና ፕሮግራም ተግባራዊ 
ሊደረግ በዝግጅት ላይ መሆኑን የከተማና መሠረተ 
ልማት ሚኒስቴር አስታወቀ። 

የከተማና መሠረተ ልማት ሚኒስቴር ሚኒስትር 
ወይዘሮ ጫልቱ ሳኒ የኢትዮጵያ ከተሞች ፎረምን 
አስመልክተው ሰሞኑን በሰጡት መግለጫ 
እንደተናገሩት፤ በተለምዶ ከተማ የሚኖር ሰው 
ሸማች ብቻ እንደሆነ ይታሰባል። ይህ እስቤ መቀየር 
አለበት። ከተማ አምራችና ለኢኮኖሚ እንቅስቃሴ 
ትልቅ ግብዓት አለው። ከተሞች እንደሀገር ያላቸው 
አጠቃላይ ሀገራዊ ምርት መጠንን በጥናት ለማረጋገጥ 
እየተሞከረ ነው። 

በከተሞች የሚታየውን የኑሮ ውድነት፣ ከድህነትና 
ከሥራ እድል ፈጠራ ጋር ተያይዞ የሚታዩ ችግሮችን 
ለመቅረፍ የከተማና መሠረተ ልማት ሚኒስቴር ሁለት 
ፕሮግራሞችን ቀርዖ እየሠራ ነው ያሉት ወይዘሮ 
ጫልቱ፤ ይህም 87 የኢትዮጵያ ከተሞችን ተጠቃሚ 
የሚያደርግ የአረንጓዴ ልማት እና የምግብ ዋስትና 
ፕሮግራም ተግባራዊ ለማድረግ በዝግጅት ላይ 
መሆናቸውን ገልጸዋል።  

በፕሮግራሙ የከተማ ነዋሪዎችን፣ የጽዳት 
ሠራተኞችን፣ 12ተኛ ክፍል ያላጠናቀቁ ወጣቶችን፣ 
ለጎዳና ህይወት የተዳረጉ ዜጎችና አቅመ ደካሞችን 
ተጠቃሚ እንደሚያደርግ ጠቁመው፤ መሥራት 
የሚችሉ ወጣቶች ጥገኛ በማይሆኑበት መልኩ 
ፕሮግራሙ ተግባራዊ ይደረጋል። በዚህ ፕሮግራም 
ከተሞች ላይ በርካታ ለውጦች እንደሚታይ 
ተናግረዋል።

ዛሬ ላይ የኢትዮጵያ ከተሞች ትናንት በነበሩበት 
ደረጃ አለመሆናቸውን መመስከር ይቻላል። የቆሻሻ 
ገንዳ መጣያ አካባቢዎች አሁን ላይ አረንጓዴ ሆነው 
የወጣቶች መዝናኛ ቦታና የገቢ ምንጭ ሆነው 
እያገለገሉ ይገኛሉ። በዚህም በርካታ ወጣቶች የሥራ 
እድል ተጠቃሚ ሆነዋል። ይህንንም በማጠናከር 
በሁሉም ከተሞች ተግባራዊ ይደረጋል ብለዋል። 

ወይዘሮ ጫልቱ አክለውም፤ ከተሞች በሥራ ዕድል 
ፈጠራ፣ በመኖሪያ ቤት ግንባታ እና በመሠረተ ልማት 

87 ከተሞችን ተጠቃሚ 
የሚያደርግ  የምግብ ዋስትና 

ፕሮግራም  ተግባራዊ ሊደረግ ነው

አቅርቦት ባለሀብቱን እና ኅብረተሰቡን በማሳተፍ እና 
ባለቤት በማድረግ ከተሞች ላይ ውጤት ለማምጣት 
በማሰብ እየተሠራ መሆኑን ገልጸው፤ ከተሞችን ውብ፣ 
ጽዱ እና አረንጓዴ በማድረግ ለነዋሪዎች ማመቻቸት 
ላይ የሚሠራ ሲሆን ድህነት ቅነሳ እና ዘላቂ ልማት 
ማረጋገጥ ላይም አተኩሮ ይሠራል ብለዋል።

በመጀመሪያው ዙር የከተሞች ልማታዊ ሴፍትኔት 
እና የምግብ ዋስትና ፕሮግራም በሀገር አቀፍ ደረጃ 
በ11 ከተሞች በ450 ሚሊዮን ዶላር በጀት ተግባራዊ 
እየተደረገ ነው። 

በመጀመሪያው ዙር በሀገር አቀፍ ደረጃ ተሳታፊ 
የነበሩት 11 ከተሞች በሁለተኛው ዙር በአዲስ 
ከተካተቱት 72 ከተሞች ጋር አብረው ተሳትፈዋል። 

የሁለተኛው ዙር የከተሞች ልማታዊ ሴፍትኔት 
እና የምግብ ዋስትና ፕሮግራም ከዓለም ባንክ 
በተመደበ 400 ሚሊዮን ዶላርና በፌዴራል 
መንግሥት ከተመደበ 150 ሚሊዮን ዶላር በጠቅላላ 
በ550 ሚሊዮን ዶላር በጀት በሀገር አቀፍ ደረጃ በ83 
ከተሞች ተግባራዊ የተደረገ ነው። አሁን ደግሞ 87 
ከተሞች ላይ ተግባራዊ ለማድረግ እየተሠራ ነው።

የተጠናከረ ቁጥጥር በማድረግ የእርምት ርምጃ 
እንደሚወሰድም አብራርተዋል። 

በአዲስ አበባ አልኮል ጠጥቶ በማሽከርከር 
ሳቢያ የሚደርሰው የሞት፣ የአካል ጉዳትና 
የንብረት ውድመት መቆም እንዳለበት 
ጠቅሰው፤ ይህን ለመከላከል በከተማዋ 
በተመረጡ ቦታዎች የአሽከርካሪዎች 
የትንፋሽ ቁጥጥር በትኩረት እንደሚሠራበት 
አስገንዝበዋል። 

በተጨማሪም የሕይወትና የንብረት ጥፋት 
እያደረሰ ያለውን የመንገድ ትራፊክ አደጋ 
ለመቀነስ እንዲያስችል የከተማዋ አስተዳደር 
የ13 ዓመታት የመንገድ ደህንነት ስትራቴጂ 
በመንደፍና ካውንስል በማቋቋም ወደ ትግበራ 
መግባቱን ጠቅሰዋል።

	  

ዋና ሥራ አስፈጻሚዋ እንደተናገሩት፤ 
ከቁጠባ ሂሳብ አንጻርም በአንድ ዓመት 
ውስጥ 1 ነጥብ 4 ሚሊዮን ደንበኞች 
7 ነጥብ 8 ቢሊዮን ብር የቁጠባ ሂሳብ 
ተንቀሳቃሽ አድርገዋል።

በተጨማሪም በአንድ ዓመት ውስጥ 
ከንግድ ባንክና ከዳሽን ባንክ ጋር በጋራ 
በተቀረጸ የዲጅታል ፋይናንሲንግ 
አቅርቦት ሶስት ነጥብ ስድስት ሚሊዮን 
ደንበኞች ስምንት ቢሊዮን ብር የሚጠጋ 
ገንዘብ የብድር አገልግሎት መሰጠቱን 
አስታውሰዋል።

የብድር አቅርቦቱ ለተለያዩ የሥራ ዕድል 
ፈጠራዎችና ለኢኮኖሚ ግንባታ እየዋለ 
በመሆኑ ተጠናክሮ ይቀጥላል ሲሉ ዋና 
ሥራ አስፈጻሚዋ አመላክተዋል።  

እንደ ዋና ሥራ አስፈጻሚዋ ገለጻ፤ 
አሁን ላይ የቴሌ ብር ደንበኞች ቁጥር 40 
ሚሊዮን የደረሰ ሲሆን፤ በተያዘው የ2016 
በጀት ዓመት 44 ሚሊዮን ለማድረስ እቅድ 
ተይዟል።

ኢትዮ ቴሌኮም 73 ሚሊዮን ደንበኞች 
እንዳሉት አመላክተው፤  ደንበኞቹ ስልክ 
ከመደወል እና መልዕክት ከመላክ ያለፈ 
በስልካቸው አማካኝነት በርካታ ተግባራትን 
እንዲከውኑ ለማስቻል አዳዲስ ሥራዎች 
በቀጣይ እንደሚከናወኑ  ተናግረዋል።

  

ነው ብለዋል። 
ከአዲስ አበባ ፖሊስ ኮሚሽን ጋር በመተባበር 

ወይዘሮ ጫልቱ ሳኒ



ቃልኪዳን አሳዬ

አዲስ አበባ፡- በ2022 ዓ.ም የአዲስ አበባን የምግብ 
ፍጆታ 20 በመቶ በከተማ ግብርና መሸፈን እንድትችል 
የሚያግዝ ግብ ተቀምጦ እየተሠራ እንደሚገኝ የከተማ 
አስተዳደሩ የአርሶ አደርና ከተማ ግብርና ልማት ኮሚሽን 
አስታወቀ። 400 ሺህ የሚጠጉ ዜጎች በከተማ ግብርና ሥራ 
ላይ በመሳተፍ ላይ እንደሚገኙም ተገልጿል።

የኮሚሽኑ ምክትል ኮሚሽነር አቶ ፋሩቅ ጀማል 
ለኢፕድ እንደገለጹት፤ በ2022 ዓ.ም የአዲስ አበባ ከተማ 20 
በመቶ የውስጥ የምግብ ፍጆታዋን በከተማ ግብርና መሸፈን 
እንድትችልና በዘርፉ በአፍሪካ ምርጥ አስር ከተሞች ውስጥ 
እንድትካተት ግብ ተቀምጦ እየተሠራ ይገኛል።

ባለፉት አምስት ወራት ውስጥ በከተማ ግብርና 376 
ሺህ 272 ነባር ተሳታፊዎችን የተለያዩ ምርቶችን እያገኙ 
ሲሆን፤  ከ17 ሺህ 800 በላይ አዲስ አልሚዎችን በከተማ 
ግብርና በማሳተፍ እንዲሁም በተለያዩ አማራጮች 
በአነስተኛ ቦታዎች የከተማ ግብርናን የሚተገብሩ ዜጎችን 
ቁጥር በአጠቃላይ 400 ሺህ ገደማ ማድረስ ተችሏል 
ብለዋል።

በመኸር እርሻ ከ12 ሺህ ኩንታል በላይ አፈር 
ማዳበሪያ ለአርሶ አደሩ መሰራጨቱን ጠቁመው፤ ከ6ሺህ 
800 በላይ ሄክታር መሬት በሰብል መሸፈን ተችሏል ሲሉ 
አስረድተዋል።

በከተማ ግብርና ስምንት ሺህ ቶን የሚጠጋ ምርት 
ለመሰብሰብ ታቅዶ እስከአሁኑ ወቅት ድረስ ከስድስት 
ሺህ  ቶን በላይ የተለያዩ ምርቶችን መሰብሰብ መቻሉን 
አስታውቀዋል። 

ለበጋ ስንዴ ምርት ቅድመ ዝግጅት ከ13 ሺህ በላይ 
ሄክታር መሬት የመለየት ሥራ በመሥራት አራት ሺህ 
ኩንታል የሚጠጋ የአፈር ማዳበሪያና ምርጥ ዘር ለአርሶ 
አደሩ ለማቅረብ መታቀዱን አንስተዋል።

በተጨማሪ ግለሰቦች በጓሯቸው የሚያመርቷቸው 
የከተማ ግብርና የአትክልትና ፍራፍሬ ምርቶችን ለማሳደግ 
ጥረት እየተደረገ መሆኑን ተናግረዋል። 

የአዲስ አበባን 20 በመቶ የምግብ ፍጆታ በከተማ ግብርና 
ለመሸፈን እየተሠራ ነው

- 400 ሺህ ዜጎች  በከተማ ግብርና ተሳታፊ ሆነዋል

በከተማ ግብርና ግለሰቦች፣ የሃይማኖትና የመንግሥት 
ተቋማት እንዲሁም የንግድ ድርጅቶች የተለያዩ የጓሮ 
አትክልቶችን በቀላሉ ማምረት እንዲችሉ ድጋፍ በማድረግ 
በዘርፉ ከአፍሪካ ከተሞች ተምሳሌት ለመሆን እየተሠራ ነው 
ብለዋል።

በመዲናዋ የሚገኘው የችግኝ ብዜት ማዕከል የተለያዩ 
ችግኞችን በማዘጋጀት ለኅብረተሰቡ በአነስተኛ ዋጋ ተደራሽ 
እየተደረገ መሆኑን አመላክተዋል።

ከ15ሺህ በላይ እንቁላል ጣይ ዶሮዎች እና ከአንድ 
ሺህ 500 ኩንታል በላይ የዶሮ መኖ በችግር ላይ ለሚገኙ 
ዜጎች መቋቋሚያ እንዲሆን መሰራጨቱን ያነሱት ምክትል 
ኮሚሽነሩ፤ ድጋፉ በክፍለ ከተማ ደረጃ ተጠናክሮ 
መቀጠሉን ጠቁመዋል።

የከተማ ግብርናን በይበልጥ ለማስፋፋት በ15 
ቀናት ውስጥ የሚደርሱ ቆስጣ፣ ጥቅል ጎመንና ሌሎች 
አትክልቶችንም ማቅረብ የሚያስችል አሠራር በሙከራ ላይ 
እንደሚገኝ ተናግረዋል። 

በተጨማሪም እንስሳትን ለማዳቀል የሚያስችል 
ማዕከል በከተማ ደረጃ እየተቋቋመ መሆኑን ምክትል 
ኮሚሽነሩ አንስተዋል።

ከዚህ ቀደም ከአካባቢያቸው ለተፈናቀሉ አርሶ አደሮች 
ከከተማው ልማት ጋር አብረው እንዲያድጉ በወተት 
ልማት፣ በዶሮ እርባታና በከብት ማድለብ ሥራ በማህበራት 
ተደራጅተው እንዲሳተፉ እየተደረገ ይገኛል ብለዋል።

ተፈናቅለው የነበሩ አርሶ አደሮችና ልጆቻቸው አቃቂ 
ቃሊቲ በሚገኘው የእንስሳት ልማት ልህቀት ማዕከል ውስጥ 
የመሥሪያ ሼዶችና የመሸጫ ማዕከላት ተመቻችቶላቸው 
ገቢ እየፈጠሩ መሆኑን ጠቅሰዋል።

የከተማ ግብርና በመስፋፋቱ የከተማውን ነዋሪ 
ተጠቃሚ ማድረግ አስችሏል ያሉት አቶ ፋሩቅ፤ የገበያ 
መረጋጋትን በመፍጠር ረገድ ከተማ አስተዳደሩ ባዘጋጃቸው 
የሰንበት ገበያዎች ላይ የአትክልት፣ የእንቁላልና ሌሎች 
ምርቶች እንዲቀርቡ እየተደረገ መሆኑን አስረድተዋል።  

መስከረም ሰይፉ 

አዲስ አበባ፡- በአሁኑ ጊዜ በኢትዮጵያ በዓመት 
ከ500 ሺ በላይ ሴቶች የማህጸን በር ቅድመ ካንሰር 
ምርመራ አገልግሎት እያገኙ መሆኑን  የጤና ሚኒስቴር 
አስታወቀ። 

በዓለም አቀፍ ደረጃ ጥር ወር የማህጸን በር 
ካንሰር ግንዛቤ ማስጨበጫ ወር ሲሆን፤  ይህንን 
ተከትሎ በኢትዮጵያም  የኅብረተሰቡን የግንዛቤ ደረጃ  
ከፍ ለማድረግ የቅድመ ልየታና የማከም ሥራዎች 
እንደሚሠራ  ተገልጿል።

በጤና ሚኒስቴር የበሽታ መከላከልና መቆጣጠር 
መሪ ሥራ አስፈጻሚ ዶ/ር ህይወት ሰለሞን 
እንደገለጹት፤ የማህጸን በር ካንሰር ሴቶችን በከፍተኛ 
ሁኔታ የሚያጠቃ ሲሆን፤ በዓለም አቀፍ ደረጃ ሴቶችን 
ለሞት በመዳረግ ከፍተኛውን ድርሻ የሚወስድ የካንሰር 
ዓይነት ነው። 

የማህጸን በር ካንሰር በኢትዮጵያም በከፍተኛ 
መጠን የሚገኝ መሆኑን ገልጸው፤ በሀገሪቱ ከሚከሰቱ 
የካንሰር ዓይነቶች ውስጥ ከጡት ካንሰር ቀጥሎ 
ሴቶችን በሁለተኝነት እያጠቃ የሚገኝ   በሽታ መሆኑን 
ተናግረዋል። 

እንደ “ግሎቦካን”  የ2020 ጥናት መሠረት 
በኢትዮጵያ በዓመት ከሰባት ሺህ በላይ ሴቶች  
በማህጸን በር ካንሰር የተያዙ ሲሆን፤ በዚሁ ዓመትም 
ከአምስት ሺህ በላይ ሴቶች በበሽታው  ሕይወታቸውን 
አጥተዋል። 

በሚኒስቴር መሥሪያ ቤቱ  የህክምና አገልግሎቱን 
ተደራሽ ለማድረግ  ሰፊ ሥራ እየተሠራ እንደሚገኝ 
የገለጹት ሥራ አስፈጻሚዋ፤ ህክምናው ከሆስፒታሎች 
በተጨማሪ በጤና ጣቢያዎች ጭምር እንዲሰጥ 
ተደርጓል። በአሁኑ ጊዜም  ከአንድ ሺህ 300 በላይ  
የጤና ተቋማት የቅድመ ልየታና ህክምና አገልግሎት 
እንዲሰጡ ማድረግ መቻሉን አብራርተዋል። 

 በእነዚህ የጤና ተቋማት በአሁኑ ወቅት በዓመት 
ከ529 ሺህ በላይ ሴቶች የማህጸን በር ቅድመ ካንሰር 
ምርመራ እያገኙ መሆኑን አውስተው፤ ባለፉት ሰባት 
ዓመታትም አንድ ነጥብ ሶስት ሚሊዮን ለሚጠጉ ሴቶች 
አገልግሎት መስጠት ተችሏል ነው ያሉት። ይሁን እንጂ 
ይህ ቁጥር ከሚፈለገው አንጻር  ሲታይ እጅግ አነስተኛ 
መሆኑን  ገልጸዋል።

ዶ/ር ህይወት የማህጸን በር ካንሰር ቅድመ ምርመራ 
ማድረግ በሽታውን ለመከላከልና ለመቆጣጠር ዋነኛው 
ርምጃ መሆኑን ገልጸው፤  ምልክቱ እንኳን ቢታይ  
የህክምና ውጤቱን በማሻሻል የመኖር እድልን ከፍ 
ለማድረግ ትልቅ ሚና ይኖረዋል ብለዋል። 

ነገር ግን በሀገሪቱ የኅብረተሰቡ የግንዛቤ ደረጃ 
ዝቅተኛ በመሆኑ ሴቶቹ በበሽታው ከተጠቁ በኋላ  
ዘግይተው ወደ ህክምና ተቋማት የሚሄዱ በመሆኑ 
ህክምናውን በማወሳሰብ የመኖር እድላቸውን ዝቅ 
እያደረገ እንደሚገኝ ተናግረዋል። 

ሥራ አስፈጻሚዋ  በሽታውን ለመከላከል 
ማንኛውም ግብረ ስጋ ግንኙነት ማድረግ የጀመረችና 
እድሜዋ ከ30 ዓመት በላይ የሆነች  ሴት ቅድመ ምርመራ 
በማድረግ በሽታውን መከላከል እንደሚኖርባት 
አሳስበዋል። 

በዓመት ከ500 
ሺ በላይ ሴቶች 
የማህጸን በር  
ቅድመ ካንሰር 

ምርመራ ያደርጋሉ

አመለወርቅ ከበደ

አዲስ አበባ፡- የአዲስ አበባ ሥራ አመራር አካዳሚ 
በሚቀጥለው ዓመት በከተማ አመራርና አስተዳደር 
ትምህርት የማስተርስ ፕሮግራም ለመስጠት ዝግጅት 
ላይ መሆኑን አስታወቀ።

የአዲስ አበባ ሥራ አመራር አካዳሚ ፕሬዚዳንት 
ደሳለኝ ጴጥሮስ (ዶ/ር) ለኢፕድ እንደገለጹት፤ 
አካዳሚው በ2017 ዓ.ም በከተማ አመራርና አስተዳደር 
የትምህርት ፕሮግራም የማስተርስ መርሀግብር 
ለመጀመር ዝግጅት እያደረገ ይገኛል።

ትምህርት ለማስጀመር እቅድ ተዘጋጅቶ 
ከትምህርት ሚኒስቴር ጋር የሚሠሩ አስፈላጊ ጉዳዮች 
ተጠናቋል ያሉት ዶክተር ደሳለኝ፣ በሌላ በኩል 
በሲንጋፖር ኢኳን ከሚባል ተቋም የልምድ ልውውጥ 
መገኘቱንና የማስተርስ ፕሮግራሙን ለማስጀመር 
እየተሠራበት እንደሚገኝ አስታውቀዋል።

ትምህርት የሚሰጠው ለአመራሮችና 
አስተዳዳሪዎች ነው ያሉት ፕሬዚዳንቱ፣ በመጀመሪያ 
ተቀብለው የሚያስተምሩት 30 እና ከዛ ያነሱ 
ተማሪዎችን እንደሆነም ጠቁመዋል። የማስተማር ሂደቱ 
እያደገ ሲመጣ የተማሪዎች ቁጥርም እንደሚያድግ 
ገልጸዋል።

ዶክተር ደሳለኝ እንደገለጹት፤ አካዳሚው አሁን 
ላይ ሕንፃ ተከራይቶ እየሠራ የሚገኝ ሲሆን፤ እየተገነባ 
ያለው የስልጠና ተቋም በዘንድሮ ዓመት ስለሚጠናቀቅ 
ያለበትን የቦታ ችግር ይቀርፋል ተብሎ ይጠበቃል።

የሕንፃው ግንባታም 75 በመቶ የደረሰ ሲሆን፤ 

ሲጠናቀቅ የትምህርት ፕሮግራሙ በከተማ አመራርና 
አስተዳደር ፕሮግራም እንደሚጀምር እና በቀጣይ 
ደግሞ በከተማ ዲፕሎማሲና መፍትሔ ላይ ያተኮረ 
ትምህርት እንደሚሰጥ ተናግረዋል።

አዲስ አበባን የብልፅግና ተምሳሌት ለማድረግ 
በሚደረገው እንቅስቃሴ፤ የአመራር ብቃት የተላበሱ 
አመራሮችን መፍጠር ወሳኝ ነው ያሉት ዶክተር 
ደሳለኝ፣ በመሆኑም ስልጠና የአጭር ጊዜ መፍትሔ 
ስለሆነ ዘላቂና እና የጎለበተ እውቀት ለማግኘት 

ትምህርት አስፈላጊ ነው ብለዋል።
በመሆኑም ‹‹ስማርት ሲቲን›› ለመገንባት አመራሩ 

በዲፕሎማሲ ጉዳዮችና የከተማን ኢኮኖሚ በመምራት 
ረገድ ዘመናዊ ትምህርት እንዲያገኝ ማድረጉ አስፈላጊ 
ነው ሲሉ ገልጸዋል።

ፕሬዘዳንቱ እንደተናገሩት፤ አካዳሚው ወደ 
ሥራ ከገባ ጀምሮ እስካሁን ለ47 ሺህ ሰዎች ስልጠና 
ሰጥቷል። ከለውጡ በፊት በዓመት 2 ሺህ የሚጠጉ 
ሰልጣኞችን የሚያሰለጥን ሲሆን፤ ከለውጡ በኋላ 
ቁጥሩ ሊጨምር ችሏል።

በዚህም መሠረት ወደ 30 ሺህ የሚጠጉ ሰልጣኞች 
በሁለት ዓመት ውስጥ የሰለጠኑ ናቸው። ስልጠናውም 
ከተማን እንዴት መምራት እንደሚቻል፤ አመራሮች 
በኮምፒውተር እና በሌሎች አዳዲስ ቴክኖሎጂዎች 
ላይ የበቁ እንዲሆኑ፣ በፕሮጀክት አመራርና ስብሰባን 
እንዴት ማስኬድ እንደሚቻል ያካተተ እንደሆነ 
ጠቅሰዋል።

እስካሁን በተሰጠው ስልጠና ምን ያህል ለውጥ 
እንደመጣ ጥናት ይካሄዳል ያሉት ዶክተር ደሳለኝ፤ 
በጥናቱ መሰረትም ስብሰባ ላይ የሚነሳውን ቅሬታ 
ለማስቀረት በሳምንት ሁለት ቀን ረቡዕና አርብ 
ምንም ዓይነት ስብሰባ እንዳይደረግ ተደርጓል ሲሉ 
አስረድተዋል።

በተጨማሪም ተቋሙ ለአመራሩ  ሪፖርት እንዴት 
እንደሚዘጋጅ ስልጠና የሚሰጥ ሲሆን፤ በከተማው 
በተለያዩ ጉዳዮች ላይ ጥናት እንደሚያደርግም 
ተናግረዋል።

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ወረዳ 06
የቤት ቁጥር 319

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• እስማኤል አረቦ
• ቦጋለ አበበ  

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

የሰው ልጆች በተለያየ ምክንያት ለድጋፍ እጆቻቸውን ይዘረጋሉ፤ ሳይፈልጉ የሰው ፊት ለማየት ይገደዳሉ። 
መንግሥትም እነዚህን ዜጎቹን ከችግሮቻቸው የሚወጡበትን የአጭር ጊዜም ሆነ የረዥም ጊዜ መፍትሔ አበጅቶ 
ይሠራል። በዚህም በአጭር ጊዜ ለዕለት ችግሮቻቸው እጅ እንዳይሰጡ የሰብዓዊ ድጋፍን ያደርጋል፤ ለዘለቄታውም 
ከችግራቸው እንዲወጡ ለችግር የዳረጓቸውን ምክንያቶች ቶሎ የመፍትሔ ርምጃ ይወስዳል።

በኢትዮጵያም አንድም በሰው ሰራሽ ችግር፤ ሁለተኛም በተፈጥሮ አደጋ ምክንያት በሚሊዮን የሚቆጠሩ ዜጎች 
የሰብዓዊ ድጋፍ የሚሹበት ሁኔታ ተፈጥሯል። መንግሥትም በአንድ በኩል እነዚህ ዜጎች ለከፋ ችግር እንዳይጋለጡ 
የሚያስችል የሰብዓዊ ድጋፍ ሥራዎችን እያከናወነ፤ በሌላ በኩል ሰው ሰራሽና የተፈጥሮ ችግሮችን መፍትሔ ለመስጠት 
እየተጋ ይገኛል።

ለምሳሌ ዜጎች ለችግር እንዲጋለጡ ካደረጓቸው ጉዳዮች መካከል ድርቅና ጎርፍን የመሳሰሉ የተፈጥሮ ክስተቶች 
ተጠቃሽ ናቸው። በመሆኑም ለእነዚህ ዜጎች የዕለት ደራሽ የሰብዓዊ ድጋፍ ከማድረግ ጎን ለጎን፤ ችግሮቹን በዘላቂነት 
መፍታት የድርቅና  ጎርፍን ከሳች ጉዳዮችን ለመቅረፍ የሚያስችሉ ሥራዎች ላይ አተኩሮ እየሰራ ይገኛል።

ይሄን መሰል ተግባር ደግሞ ዜጎች የእለት ምግብን ብቻ ሳይሆን፣ በዘላቂነት የምግብ ዋስትናቸውን የሚያረጋግጡበትን 
አቅም እንዲገነቡ እያደረገ ሲሆን፤ በዚህ ረገድ በግብርናው ዘርፍ እየተገኙ ያሉ ውጤቶች ዐቢይ ማሳያዎች ናቸው።

በተመሳሳይ መልኩ፣ ዜጎች ለችግር ከሚዳረጉባቸው ምክንያቶች ሰው ሰራሽ ችግሮች ሲሆኑ፤ ሰላምና ፀጥታ ችግር 
በተለይም ግጭትና ጦርነት የዚህ ዓይነተኛ ምክንያቶች ናቸው። በኢትዮጵያም በግጭትና ጦርነት ምክንያት በርካታ 
ዜጎች ከመኖሪያ ቀያቸው ተፈናቅለው የዕለት ደራሽ ሰብዓዊ ድጋፍን የሚሹበት ሁኔታ ተፈጥሯል።

በዚህ ረገድም መንግሥት በግጭትና ጦርነት ምክንያት ለተፈናቀሉ ዜጎች ሰብዓዊ ድጋፍን ለማድረግ  ብቻ ሳይሆን፣ 
ለዜጎች መፈናቀልና ችግር ምክንያት የሆነውን የሰላምና ፀጥታ ችግር ለመፍታት በትኩረት እየሠራ ነው።

ለዚህም መንግሥት ከሰላምና ፀጥታ ጋር ተያይዞ የሚታዩ ችግሮችን ከመሠረቱ ለመፍታት እና ዘላቂ ሰላም 
ለማረጋገጥም በሁሉም ክልሎች ነፍጥ ላነገቡ ኃይሎች የሰላም ጥሪ አስተላልፏል። በዚህም በበርካታ አካባቢዎች 
አንጻራዊ ሰላም እንዲፈጠርና ሕዝቡም እፎይታ እያገኘ ፊቱን ወደ ልማት እንዲያዞር ዕድል ፈጥሮለታል።

ይሄን ጉዳይ አስመልክቶ ከሰሞኑ የመንግሥት ኮሙኒኬሽን አገልግሎት መግለጫ ሰጥቶ ነበር። አገልግሎቱ 
በመግለጫው እንዳመለከተው፤ መንግሥት ለሰላምም፣ ሰብዓዊ ድጋፍም ትኩረት ሰጥቶ እየሠራ ይገኛል። በዚህም 
አንጻራዊ ሰላም እየመጣ፤ የሰብዓዊ ድጋፍም እየደረሰ ይገኛል። ከዚህ በተቃራኒው ግን የሰላም አማራጭ ያልፈለጉ 
ኃይሎች አሁንም ሀብት መዝረፍና የፖለቲካ ፍላጎትን በኃይል ለማሳካት አውዳሚና በታኝ አካሄድን እየተከተሉ  ያሉ 
ኃይሎች እኩይ ተግባራቸው ከሕዝብ እየነጠላቸው ይገኛል።

ሰብዓዊ ድጋፍን በተመለከተ በተፈጥሮና ሰው ሰራሽ ድጋፍ አደጋዎች በአማራ፣ ትግራይ፣ አፋርና ሌሎች ክልሎች 3 
ነጥብ 8 ሚሊዮን ዜጎች የድርቅ አደጋ እንዲሁም 1 ነጥብ 5 ሚሊዮን ዜጎች የጎርፍ አደጋ እንደደረሰባቸው ያመለከተው 
መግለጫው፤ ለዚህ ችግር የተጋለጡ ዜጎችን ከመርዳት አኳያም ከሐምሌ ወር ጀምሮ ከዓለም አቀፍ ረጂ ተቋማት ጋር 
በመተባበር 1 ሚሊዮን 725 ሺህ ኩንታል ( ከ15 ነጥብ 2 ቢሊዮን ብር በላይ የሚሆን) ሰብዓዊ እርዳታ ቀርቧል።

ይሁን እንጂ ከሰብዓዊ ድጋፍ ጋር በተያያዘ የትግራይ ክልል ጊዜያዊ አስተዳደር በክልሉ ያጋጠመውን ድርቅ 
አስመልክቶ ከሰሞኑ የሰጠው መግለጫ ፈፅሞ የተሳሳተ መሆኑን ነው የመንግሥት ኮሙኒኬሽን መግለጫ ያረጋገጠው። 
ለዚህም መንግሥት ከአጋር አካላት ጋር በመተባበር ሰብዓዊ ድጋፍ ተደራሽ እያደረገ ስለመሆኑ አገልግሎቱ አብራርቷል።

“ፖለቲካና ሰብዓዊ ድጋፍን ማገናኘት ተገቢነት የለውም” ያለው መግለጫው፤ በትግራይ ክልል በአራት ዞኖች ድርቅ 
የተከሰተ ቢሆንም በእነዚህ አካባቢዎች መንግሥት ለዜጎች ድጋፍ እያቀረበ መሆኑን አመልክቷል። በመሆኑም ይሄን 
እውነት በመግፋት እና በረሃብ ምክንያት የሞተ ሰው አለ የሚል ግምገማ በሌለበት በሕዝብ ሽፋን የሚደረግ የፖለቲካ 
ፕሮፓጋንዳ ተቀባይነት እንደሌለው ነው መግለጫው በአጽንዖት ያነሳው።

ለዚህም መንግሥት ለዜጎች የሚያደርሰውን ሰብአዊ ድጋፍ በኃላፊነት እየተወጣ ሲሆን፤ ፕሮጀክቶቹን ጭምር 
አጥፎ አስፈላጊውን በጀት መድቦ የሰብዓዊ ዕርዳታን ለትግራይ ክልል ከሌሎች አካባቢዎች በተሻለ ብቻ ሳይሆን በበቂ 
መጠን እያቀረበ ይገኛል!

ሰብዓዊ ርዳታ በማቅረብ ረገድ 
መንግሥት ኃላፊነቱን ለመወጣት 

እያደረገ ያለው ጥረት የሚመሰገን ነው! ክብረአብ በላቸው 

ኢትዮጵያ የጎብኚዎችን ቀልብ ለመሳብ 
የሚችሉ በርካታ ሰው ሰራሽ እና ተፈጥሯዊ 
መስህቦች፤  ታሪካዊ እና ባህላዊ  ቅርሶች ባለቤት 
ከሆኑ  ጥቂት የዓለማችን ሀገሮች መካከል አንዷ 
ናት፡፡ 

ሀገሪቱ  የጥንታዊ ሥልጣኔ ባለቤት ፤የረጅም 
ዘመን  የሀገረ መንግሥት ምስረታ ታሪክ ባለቤት 
የመሆኗ ፣የብዙ ብሔር ፣ ብሔረሰቦችና ሕዝቦች 
መኖሪያ  የመሆኗ   እውነታ ፣ አሁን ላይ ደግሞ 
እንደ ሀገር  በተባበሩት መንግሥታት የትምህርት 
የሳይንስና የባህል ተቋም (UNESCO) 
የተመዘገቡ 16 የሚዳሰሱና የማይዳሰሱ ቅርሶች 
ባለቤት  መሆኗ    የቱሪስቶችን ቀልብ እንድትስብ 
ተጨማሪ አቅም ፈጥረውላታል። 

የተለያየ ሃይማኖት ተከታይ  ሕዝቦች 
በመተሳሰብ አብረው የሚኖሩ ፤የራሷ የሆነ 
የዘመን አቆጣጠር ያላት  መሆኗ፤  የሃይማኖት   
በዓላት አከባበር እጅግ ደማቅ መሆን    ጨምሮ  
የሕዝቦቿ  እንግዳ ተቀባይ መሆን በርካታ 
ቱሪስቶች ሀገሪቱን ለመጎብኘት  እንዲመርጡ 
አስገድዷቸዋል፡፡ 

እንደ ሀገር የሰው ዘር መገኛ  መሆኗ፤ 
በዓለም አቀፍ ደረጃ ሕዝቦቿ  የነፃነት 
ተምሳሌት መሆናቸው፤ ከዛም አልፎ  በጥቁር 
ሕዝቦች  የነጻነት ትግል ውስጥ  ካበረከቱት 
ከፍያለ አስተዋጽኦ  አንጻር፤ በተለይም በጥቁር 
አፍሪካውያንና አሜሪካውያን ዘንድ  የመጎብኘት 
ተፈላጊነቷ  ከፍ ያለ ነው።

ሀገሪቱ እንደ ሀገር የዚህ ሁሉ  አቅም ባለቤት 
ብትሆንም፤ያላትን ይህንን ተጨባጭ አቅም 
በመጠቃም ሂደት ውስጥ እዚህ ግባ በሚባል 
ደረጃ ላይ አይደለችም።  ከዘርፉ እያገኘች ያለው 
ጥቅም ከሌሎች የአፍሪካ ሀገሮች ጋር ሲነጻጸር 
ከዝቅተኝነቱ የተነሳ  ለውድድር የሚቀመጥ 
አይደለም፡፡  

ይህንን አሁናዊ እውነታ ለመቀየር፤ ያሉንን 
ታሪካዊ፣ ተፈጥሮአዊና ባህላዊ የቱሪስት 
መስህቦችን በስፋት ከማስተዋወቅ ጀምሮ  
በየክልሉ አዳዲስ መስህቦችን መፈተሽና ጥቅም 
ላይ ማዋል ተገቢ ነው፡፡  

ከላይ ለመግለፅ እንደተሞከረው ኢትዮጵያ 
በርካታ  የቱሪስት መስህብ ሀብቶች ያሏት ሀገር 
ነች፤ በሌላው ዓለም ብዙም ያልተለመዱትን 
ባህላዊ፤ ታሪካዊና ተፈጥሮአዊ መስህቦች ሀገሪቱን   
ከአፍሪካ የተለየች የቱሪስት መዳረሻ ሊያደርጓት 
የሚችሉ ናቸው፡፡

መረጃዎች  እንደሚያመለክቱት፤ እንደ 
አውሮፓውያን አቆጣጠር  በ2019 ከአጠቃላይ 
የዓለም ኢኮኖሚ ውስጥ ቱሪዝም የነበረው ድርሻ 
10 በመቶ ነበር፣ ለ334 ሚሊዮን ሰዎች ሥራ 
መፍጠር ችሏል።  

ጭስ አልባው ኢንዱስትሪ በመባል 
የሚታወቀው ይህ ዘርፍ/ የቱሪዝም  ዘርፍ  
የበርካታ ሀገራት ዋነኛ የኢኮኖሚ መሠረት እየሆነ 
ነው። ከአፍሪካ እንኳን ኬንያ ታንዛኒያ ግብፅና 
ደቡብ አፍሪካ ከዘርፉ በተሻለ ተጠቃሚነታቸው 
የሚጠቀሱ ናቸው።

ከነሱ ያልተናነሰ /እንዲያውም የተሻለ  
ጎብኚዎችን መሳብ የሚያስችሉ  ታሪካዊና 
ተፈጥሮአዊ ሀብቶች ያሏት ሀገራችን  ከዘረፉ 
ማግኘት የሚገባትን ያህል ተጠቃሚ መሆን 
አልቻለችም። 

ሀገሪቱ  ከቱሪስት  ሀብቷ ተጠቃሚ 
እንድትሆን ለማድረግ  

በየትኛው የዓለም ክፍል ወረርሽኝ፣ ድንገተኛ 
አደጋዎች እንዲሁም ጦርነት በሚኖርበት 
ወቅት ሰው ተኮር የሆነውን  የቱሪዝም ዘርፍ 
እንደሚጎዳ ይታወቃል። በ21ኛው ክፍለ ዘመን 
ቀጣይነት ባለው መልኩ ገቢ በማስገባት ወደር 
የማይገኝለት የቱሪዝም ዘርፍ በሚጠበቅበት 
መልኩ አገልግሎት መስጠት እንዲችል በተለይም 
ከዘርፉ ጋር ቀጥተኛ ግንኙነት ያለውን ሰላምና 
ፀጥታ ማስጠበቅ ጥልቁ የቤት ሥራ ነው።

በሀገራችን  ከዚህ ቀደም በሀገር ውስጥ 
ሆነ በውጭ ጎብኚ የሚጎበኙ ታሪካዊ ቅርሶች 
እንዳሉ ሆነው ከቅርብ ዓመታት ወዲህ በጠቅላይ 
ሚኒስትር ዐቢይ (ዶ/ር) ሃሳብ አመንጭነት 
በመላው ኢትዮጵያ እየተሠሩ ያሉ እንደ ወንጪ፣ 
ጎርጓረ፣ ሀለላ ኬለ ዓይነት የቱሪስት መስህብ 
ሥፍራዎች ከፍተኛ ቁጥር ያለው ጎብኚ መጥራት 
የሚችሉ ናቸው። በዘርፉ እየተሠራ/እየተሠሩ ያሉ  
ሥራዎች  በውጤት የታጀቡ  እንዲሆኑ  የሰላም   
ጉዳዩ ከፍተኛ ትኩረት ተሰጥቶት ሊሠራበት 
ይገባል።

ጎብኚዎች ወደ አንድ ሀገር እንዲጓዙና በዚያ 
እንዲቆዩ ማድረግ   ቀላል ሥራ አይደለም። ያለንን 
አቅም ማየት ማልማትና መጠበቅን ይፈልጋል።  
ይህ ደግሞ  የተፈጥሮ ሀብትን (የውሃ አካላት፣ 
ደን፣ የእጽዋትና የእንስሳት ዝርያዎች፣ መልከዓ 
ምድራዊ አቀማመጥ፣ . . .ወዘተ.)  በአግባቡ 
ማወቅን፤  የማኅበረሰቦችን ስብጥር፣ የእነርሱን  
ባህል፣ ወግ፣ ባህላዊና ታሪካዊ ቅርሶች ለይቶ 
ማወቅና ማስተዋወቅን የሚፈልግ ነው። 

ጎብኚዎችን ለመሳብና የቆይታ ጊዜያቸውን 
ለማርዘም፤ ጥራት ያለው አገልግሎት የሚሰጡ 
ሆቴሎችን፣ሎጆችን ፣ የመዝናኛ ተቋማትን፣ 
ዓለም አቀፍ ጉባኤዎችን ማካሄድ የሚያስችሉ 
ሁለገብ አዳራሾችን… የመጓጓዣና የመገናኛ 
፣ የጤና ወዘተ መሰረተ ልማቶችን   በስፋት 
መገንባት ያስፈልጋል።   

ሀገራችን  የዳሎል ፣  የራስ ዳሸን፣ የሰሜን 
ተራሮች ብሄራዊ ፓርክ  ፣ የነጭ ሳር ፣  የላሊበላ 
ውቅር አብያተ ክርስቲያናት የአክሱም ሀውልቶች፤ 
የአፄ ፋሲለደስ ቤተ መንግሥት የጀጎል ግንብ ፣  
የሶፍ ኡመር ዋሻ ባለቤት መሆኑዋ በራሱ የዘርፉ 
ተጠቃሚ አላደረጋትም   ።

የተለያዩ ሃይማኖታዊ  ፣ ባህላዊ በዓላት 
በድምቀት የሚከበሩባት ፣ ከ10 በላይ የሥነ 
ምህዳር   ባለቤት መሆኗ  ሞልቶ  የተትረፈረፈች 
ታሪክ ባለቤት መሆኑዋ በራሱ ሀገሪቱን  
በሚጠበቀው መልኩ  የሀብቱ ተጠቃሚ 
አላደረጋትም። ይህን እንቆቅልሽ  ለማረም ይህ 
ትውልድ ከፍያለ ኃላፊነት አለበት።  

ለዚህ ደግሞ  ለቱሪዝም ዘርፍ  መንግሥትም 
ሆነ የሀገር ውስጥ ባለሀብቶች   ትኩረት 
ሰጥተው  ሊሰሩ  ይገባል። ሀገራችን የቱሪስት 
አቅማችን ዓይን ከፍቶ ከማየት ጀምሮ አልምቶ 
እስከ መጠበቅ ድረስ ያለውን ሂደት ታሳቢ 
ያደረገ የልማት ስትራቴጂ  ተግባራዊ ማድረግ  
ይፈልጋል።

በተለይም  አሁን ላይ በጠቅላይ ሚኒስትር 
ዐቢይ አሕመድ አነሳሽነት ዘርፉን ውጤታማ 
ለማድረግ የተጀመሩ  ሀገራዊ መነቃቃቶች 
እያስመዘገቡት ካለው ስኬት አንጻር፤ ይህንን  
መልካም ጅማሮ  በማስፋት ረገድ የግል 
ባለሀብቶችና  የክልል መንግሥታት ጥልቅ 
ኃላፊነት አለባቸው።



ገጽ 6 አዲስ ዘመን   ማክሰኞ ታኅሣሥ 23 ቀን 2016 ዓ.ም

ዜና

ከ1ኛው ገጽ የዞረ

ከ1ኛው ገጽ የዞረ

የሚያሰፋ፣ የሁለቱን ወገኖች የፖለቲካ፣ የዲፕሎማሲ፣ 
የፀጥታ እና የኢኮኖሚ ትብብር የሚያጠናክር 
እንደሆነም አስታውቋል።

እንዲሁም ሰነዱ በፖለቲካ እና በዲፕሎማሲ 
ዘርፍ የሚኖራቸውን ግንኙነት የሚጎለብትበትን 
አካሄድ የሚያካትት ነው ሲል ጠቁሟል። 

ይህ የመግባቢያ ሰነድ የኢትዮጵያ መንግሥት 
በሰጥቶ መቀበል መርህ እና ለጋራ ጥቅም ከጎረቤቶቿ 
ጋር የመሥራት ፍላጎት እና አቋሟን መልሶ የሚያፀና 
እንደሆነም ገልጿል። 

ሰነዱ አዲስ የትብብር ምዕራፍ የሚከፍት እና 
ለአፍሪካ ቀንድ ትስስር የላቀ ፋይዳ ያለው መሆኑንና 
ኢትዮጵያ በቀጣናው ሰላም እና ደህንነት የሚገባትን 
ሚና እንድትጫወት የተሻለ እድል የሚፈጥር 
መሆኑንም አመላክቷል።

የኢትዮጵያን...

ተመዝግበው ዓለም አቀፍ ቅርስ ሆነዋል። ይህም በርካታ ሀብቶችን 
በማስመዝገብ ከአፍሪካ የቀዳሚነቱን ቦታ እንድትይዝ አድርጓታል። 
በቀጣይነትም ሌሎች ቅርሶችን ለማስመዝገብ የሰነድ ዝግጅት 
በመጠናቀቅ ላይ መሆኑን የኢትዮጵያ ቅርስ ባለስልጣን ገልጿል።

ይሁን እንጂ ቅርሶችን ከማስመዝገብ ባለፈ ተገቢው ጥበቃና 
ማስተዋወቅ ተሠርቶላቸው ለኢኮኖሚው ተገቢውን ጥቅም 
እንዲያገኙ ከማድረግ አንጻር ክፍተት መኖሩ ይገለጻል። ይህንን 
ሁኔታ ለመቀየርና ሀገር ከዘርፉ ተገቢውን ጥቅም እንድታገኝ ምን 
ማድረግ ይጠበቃል?

በጉዳዩ ላይ ለኢትዮጵያ ፕሬስ ድርጅት አስተያየቱን የሰጠው 
የኢትዮጵያ ቱሪዝም ጋዜጠኞች ማህበር ፕሬዚዳንት ጋዜጠኛ 
ሄኖክ ስዩም እንደሚለው፤ ቅርሶች በዩኔስኮ የሚመዘገቡበት 
ዓላማ በአግባቡ ተጠብቀው እንዲቆዩና ለቅርሱ ባለቤቶች 
ሁለንተናዊ ጠቀሜታ እንዲሰጡ ለማስቻል ነው። 

የእኛ  ዋና ትኩረታችን ማስመዝገብ ላይ ስለሆነ ቅርሶች 
ከተመዘገቡ በኋላ ጉዳት ሲገጥማቸው ጥያቄ አናነሳም፤ 
እንዳይጎዱም ተገቢውን ጥበቃ አናደርግላቸውም። 

ሲመዘገቡ የጋራ ቅርሳችን ብለን የምንደሰተውን ያህል 
ቅርሶቹን ለመጠበቅና ለመንከባከብ ትኩረት አንሰጥም የሚለው 
ፕሬዚዳንቱ፤ ኢትዮጵያ ውስጥ ቅርስን ለመጠበቅ፣ ለማልማትና 
ለመንከባከብ የሚውል ሕዝብን ያሳተፈ የቅርስ ፈንድ የለም 
ብሏል።

አንድ ሰው ለሀገሩ ከሚከፍለው ግብር ባለፈ ቅርሶችን 
ለመከንከባከብ ለመጠበቅ ቢፈልግ ይህን ማድረግ የሚችልበት 
እድል አልተመቻቸለትም። ይህም አብዛኛው የቅርስ ጥበቃና 
ልማት ሥራ ለመንግሥት ብቻ የተሰጠ ኃላፊነት እንዲሆን 
አድርጓል።

በርካታ ተቋማትና ግለሰቦች በልዩ ልዩ ሥራዎች ላይ በንቃት 
የሚሳተፉትን ያህል ቅርስን መጠበቅና መንከባከብ ላይ ተሳትፎ 
ሲያደርጉ እንደማይታይ የሚጠቅሰው ጋዜጠኛ ሄኖክ ስዩም፤ 
መንግሥት ብቻውን በሚሠራው ሥራ ቅርሶች ለትውልድ 
ይተላለፋሉ ማለት አስቸጋሪ ነው። ስለሆነም ሁሉም ዜጋ የየራሱን 
ኃላፊነት መወጣት የሚችልበትን መንገድ ማመቻቸት ያስፈልጋል 
ብሏል።

እንደ ፕሬዚዳንቱ ገለጻ፤ ሌሎች ሀገራት ቅርስን በመጠበቅና 

በማልማት በኩል ዜጎች በስፋት ያሳትፋሉ።  ቅርሶቹ በአግባቡ 
ተጎብኝተውና የሥራ እድል ፈጥረው ለሀገር ኢኮኖሚ ተገቢውን 
ጥቅም እንዲሰጡ በማድረግ በኩልም ውጤታማ ሥራዎችን 
ሰርተዋል።

ኢትዮጵያም ቅርሶችን ለማስመዝገብ የሰጠችው ትኩረት 
ያህል በአግባቡ ለምተውና ተጠብቀው ለሀገር ኢኮኖሚ ተገቢውን 
አስተዋጽኦ እንዲያበረክቱ  ጠንካራ ሥራ መሥራት እንደሚገባ 
የሚገልጸው ባለሙያው፤ መንግሥት ለዘርፉ የሚመድበውን 
በጀት ከማሳደግ ጀምሮ በዘርፉ አሳታፊ ሥራ መሥራት የሚያስችል 
ፖሊሲና ስትራቴጂ በመቅረጽ ምቹ ሁኔታዎችን መፍጠር አለበት 
ብሏል።

ዜጎችም አንድ ቅርስ መመዝገቡ ብቻ ውጤት እንደማያመጣ 
ተረድተው በቅርስ ጥበቃና ልማት ሥራ ላይ የሚጠበቅባቸውን 
አስተዋጽኦ ማበርከት እንዳለባቸውም አመላክቷል።

 የኢትዮጵያ ቱሪዝም ኢንስቲትዩት ምክትል ዋና ዳይሬክተር 
አቶ ይታሰብ ስዩም በበኩላቸው፤ ኢትዮጵያ በርካታ የተፈጥሮና 
ሰው ሰራሽ ሀብት ባለቤት ናት። በዚህም በርካታ ቅርሶችን 
በዩኔስኮ በማስመዝገብ ከአፍሪካ ቀዳሚ ሀገር መሆን ችላለች። 

መሠረታዊው ነገር ግን ቅርሶችን ማስመዝገብ ጥሩ ሆኖ 
ቅርሶቹ ለሥራ እድል ፈጠራ፣ ለውጭ ምንዛሪ ግኝትና  በሌሎችም 
ዘርፎች ጠቀሜታ እንዲሰጡ ማድረግ ነው ብለዋል።

ቱሪዝም በዓለም ላይ ከአስር ሰዎች ለአንዱ የሥራ እድል 
በመፍጠር ይታወቃል የሚሉት አቶ ይታሰብ፤ በኢትዮጵያ ግን 
በቱሪዝምና ሆስፒታሊቲ የሥራ እድል የተፈጠረላቸው ዜጎች 
ከሁለት ሚሊዮን የሚዘሉ አይደሉም። በመሆኑም በአፍሪካ ብዙ 
ቅርሶች ያስመዘገበች ከመባል በዘለለ ዘርፉ ተገቢውን ጥቅም 
እንዲያስገኝ መሥራት ያስፈልጋል ብለዋል።

ሀገሪቱ ከቱሪዝም በርካታ የውጭ ምንዛሪ ሊያስገኝ የሚችል 
ሀብት እያላት በውጭ ምንዛሪ እጥረት እየተፈተነች መሆኑን 
የሚያስታውሱት ምክትል ዳይሬክተሩ፤ በየአካባቢው ቅርሶችን 
ለማስመዝገብ ጥረት ከማድረግ ባለፈ እንዴት ወደ ኢኮኖሚው 
አስገቡት የሕዝባችንን ሕይወት እንለውጥበት የሚለው 
የሁላችንም የቤት ሥራ ሊሆን ይገባል ሲሉም አስተያየታቸውን 
ሰጥተዋል።

ቱሪዝም ከሌሎች ዘርፎች ጋር ተጨፍልቆ ከነበረበት ሁኔታ 
ወጥቶ ራሱን ችሎ በሚኒስቴር ደረጃ መዋቀሩ ጥሩ ጅምር ነው 

የሚሉት ምክትል ዳይሬክተሩ፤ ባለፉት አምስት ዓመታት 
ከአምስቱ የኢኮኖሚ ምሰሶዎች አንዱ ተደርጎ መጥቷል፤ ይህን 
እንደ መልካም አጋጣሚ በመውሰድ ሁሉም ባለድርሻ አካላት 
በቁጭት መሥራትና ዘርፉ የሚገባው ኢኮኖሚያዊና ማህበራዊ 
አስተዋጽኦ እንዲያበረክት ማድረግ ይገባል ብለዋል።

እንደ አቶ ይታሰብ ገለጻ፤ ኢትዮጵያ አሁንም ሊመዘገቡ 
የሚችሉ በርካታ ሰው ሰራሽና ተፈጥሯዊ ቅርሶች አሏት።  ዋናው 
ጥያቄ መሆን ያለበት ግን ካስመዘገብናቸው በኋላ ቅርሶቹ ምን 
ሁኔታ ላይ ይገኛሉ? ለሀገርስ ምን ጥቅም አስገኙ በሚለው ላይ 
ትኩረት አድርጎ  መሥራት መሆን አለበት።

ባለፉት ዓመታት የተከሰተው ኮቪድ 19፣ ሀገራዊ የፀጥታ 
ችግሮች፣ የሰለጠነ የሰው ኃይል፣ የመሠረተ ልማት አለመሟላትና 
መሠል ጉዳዮች ዘርፉን ከሚፈትኑት ጉዳዮች መካከል 
መሆናቸውን ጠቅሰው፤ መመዝገባቸው ብቻውን በቂ ስላልሆነ 
ሀብቶችን በተገቢው መንገድ ማስተዋወቅና ጎብኚዎች መዳረሻ 
እንዲያደርጓቸው መሥራት ይገባል ሲሉም ተናግረዋል።

እንደ ሞሪሽስና ሲሼልስን የመሰሉ ትናንሽና ጥቂት 
ሀብት ያላቸው ሀገሮች የዓለምን ጎብኚዎች ቀልብ መሳብ 
ችለዋል የሚሉት ምክትል ዳይሬክተሩ፤ የሚመጡ ጎብኚዎች 
የሚስተናገዱበት መንገድ፣ የሆቴል፣ የትራንስፖርት እንዲሁም 
ተመጣጣኝነትና ሌሎችንም ጉዳዮች መፈተሽ ያስፈልጋል ሲሉም 
አክለዋል።

በመዳረሻዎች አካባቢ አስፈላጊ የሆኑ መሠረተ ልማቶችን 
መገንባትና ጥራት ያለው አገልግሎት መስጠት የሚያስችል ሁኔታ 
መፍጠር እንደሚገባም ጠቁመዋል።

 ለዚህ ደግሞ መንግሥት፣ ማህበረሰቡ፣ የግሉ ሴክተር፣ 
የምርምር ተቋማትና ሌሎችም ባለድርሻዎች ቅንጅት መሥራት  
ይኖርባቸዋል ይላሉ።

እንደ ባለሙያዎቹ ገለጻ፤ ኢትዮጵያ በርካታ የተፈጥሮና ሰው 

ሰራሽ ሀብቶች አሏት። ይሁን እንጂ እንደ ሀገር ቅርሶችን ለማስመዝገብ 
የተሰጠውን ትኩረት ያህል ለመጠበቅ፣ ለማልማትና ተገቢውን ጥቅም 
እንዲሰጡ ማድረግ ላይ ገና ብዙ የሚቀር የቤት ሥራ አለ።

ስለሆነም ቅርሶችን ለሀገራዊ ሁለንተናዊ እድገት ተገቢውን 
አስተዋጽኦ እንዲያበረክቱ መንግሥት፣ ማህበረሰቡ፣ የግሉ ሴክተር፣ 
የምርምር ተቋማትና ሌሎችም ባለድርሻ አካላት በቅንጅት መሥራት  
አለባቸው። 

ቅርሶችን ከማስመዝገብ...

የቂርቆስ ክፍለ ከተማ ፖሊስ መምሪያ ኃላፊ ረዳት 
ኮሚሽነር ደመና ተስፋዬ በመግለጫው እንዳስታወቁት፣ 
በከተማዋ የተለያዩ የወንጀል ድርጊት ውስጥ ሲሳተፉ 
የተገኙ አምስት ሺህ 536 ተጠርጣሪዎች በቁጥጥር ስር 
ውለው ምርመራ እየተደረገባቸው ይገኛል።

የኦፕሬሽን ሥራዎቹ ከማኅበረሰቡ በተሰጡ ጥቆማዎች 
መሆኑን የጠቀሱት ረዳት ኮሚሽነሩ፣ የሕግ ማስከበር 
እርምጃውን ለመውሰድ የፌዴራል ፖሊስ ኮሚሽንና የአዲስ 
አበባ ፖሊስ ኮሚሽን በቅንጅት መስራታቸውን ገልጸዋል። 

በዚህም የተለያዩ ሀገራት የገንዘብ ኖት፣ ሀሰተኛ 
ገንዘብና ወንጀል የሚፈጸምባቸው ተሽከርካሪዎች 
መያዛቸውን ጠቅሰዋል።

የቦሌ ክፍለ ከተማ ፖሊስ መምሪያ ኃላፊ ረዳት 
ኮሚሽነር አድማሱ ኢፋ በበኩላቸው፣ እንደ ከተማ 
ማኅበረሰቡ በሰጠው ጥቆማ መሰረት ቅሚያ የፈጸሙ፣ 
በአዋኪ ተግባራት ውስጥ የተሳተፉ እንዲሁም ሕፃናትን 
አላግባብ ሥራ ላይ ያሰማሩ እጅ ከፍንጅ ተይዘው ምርመራ 
እየተደረገባቸው ይገኛሉ ሲሉ ገልጸዋል።

የየካ ክፍለ ከተማ ፖሊስ መምሪያ ኃላፊ ረዳት 
ኮሚሽነር አለማየሁ አያልቄ እንዳሉት፣ በተለይ መገናኛ 
አካባቢ በሚፈጸመው የሞባይል ስርቆት ላይ ልዩ ኦፕሬሽን 
በማድረግ 190 የሞባይል ስልኮች በኤግዝቢትነት 
ተይዘዋል።

እንደ ከተማ በተደረገ ኦፕሬሽን 190 ሲም ካርድ 
ይዘው ከባንክ ጋር ባላቸው ግንኙነት ወደ ተለያዩ ግለሰቦች 
በመደወል የገንዘብ ስርቆት የፈጸሙ ተጠርጣሪዎች 
በቁጥጥር ስር ውለው ምርመራ ላይ መሆናቸውንም 
ተናግረዋል።

እንደ ፖሊስ ኮሚሽነሮቹ ገለጻ፤ አዋኪ ተግባር ላይ 
የተሰማሩ 176 ሺሻ ቤቶች እና አንድ ሺህ 114 ቁማር 
ቤቶችን ጨምሮ ሌሎች ሕገወጥ የንግድ ቤቶች ላይ እርምጃ 
ተወስዶባቸዋል። ለወንጀል መንስዔ በሆኑ ቤቶች ላይ 
የሚወሰደው እርምጃ ተከራዩን ብቻ ሳይሆን አከራዩንም 
ተጠያቂ ባደረገ መልኩ እንደሆነ ተጠቅሷል።

ባዕድ ነገር የተቀላቀለበት 189 ኩንታል እህል እና 
ከአንድ ሺህ 700 በላይ የተሰረቁ የሞባይል ስልኮች 
መያዛቸውም በመግለጫው ተገልጿል። 

በሌላ በኩል በተሽከርካሪ እና በሞተር ብስክሌት 
የታገዘ ዝርፊያን ለመከላከል በተደረገው ኦፕሬሽን 35 
ተሽከርካሪዎች እና 373 ሞተር ብስክሌቶች መያዛቸውም 
ተመላክቷል። ኅብረተሰቡን ከወንጀል ለመከላከል 
የተጀመረው ኦፕሬሽንም ተጠናክሮ እንደሚቀጥል 
ተገልጿል።

 “አዲስ አበባን 
ከወንጀለኞች... 

ከ1ኛው ገጽ የዞረ

«ከምግብና ሥርዓተ ምግብ ጋር የተያያዘው ችግር ልንሻገረው የሚገባ 
የልማት ስብራት ነው»

- አቶ ደመቀ መኮንን
ምክትል ጠቅላይ ሚኒስትርና የውጭ ጉዳይ ሚኒስትር 

ፋንታነሽ ክንዴ

አዲስ አበባ፡- ከምግብና ሥርዓተ ምግብ ጋር በተያያዘ 
ያለው ችግር  ልንሻገረው የሚገባ የልማት ስብራትና ፈተና ተደርጎ 
ሊወሰድ እንደሚገባው ምክትል ጠቅላይ ሚኒስትርና የውጭ 
ጉዳይ ሚኒስትር አቶ ደመቀ መኮንን ገለጹ።

አቶ ደመቀ መኮንን  የሰቆጣ ቃል ኪዳን የ2015 ዓ.ም 
አፈጻጸም ግምገማ፣ የ2016 ዓ.ም እቅድ ማጸደቂያና የምግብ 
ሥርዓት ትራንስፎርሜሽን ማስተዋወቂያ መድረክ ላይ 
ትናንት እንዳሉት፤ ሀገራችን ባለችበት ሁኔታ ገና ልንሻገረውና 
ልንለውጠው ከሚገቡ መሠረታዊ የልማት ስብራቶችና ፈተናዎች 
አንዱ ከምግብና ሥርዓተ ምግብ ጋር የተያያዘው ጉዳይ ነው።

አመጋገባችን ላይ ያለውን ችግር አሁን እየታዩ ካሉ 
አጠቃላይ ችግሮች ጋር አያይዘን ስንመለከተው ስብራቱ 
አሳሳቢ ነው ያሉት አቶ ደመቀ፤ የተገኘውን በልቶ ማደር ብቻ 
በቂ ስላልሆነ በምርምር የተደገፈ የተመጣጠነ ምግብ መመገብ 
አስፈላጊ ነው ብለዋል።

በዘርፉ በዓለም የእድገት መለኪያ የኢትዮጵያ ደረጃ ሲታይ 
ከፍ ያለ ችግር ካለባቸው ሀገራት መካከል ናት ያሉት ምክትል 
ጠቅላይ ሚኒስትሩ፤ ይህን ችግር ለመሻገር  የምግብና ሥርዓተ 
ምግብ ትራንስፎርሜሽን አጀንዳ ትልቅ ሚና ይኖረዋል ብለዋል።

የትኛውም የልማት አጀንዳ ከዜጎች የአመጋገብ ሥርዓት 
ማስተካከል ጋር የሚመጋገብ መሆኑን ጠቅሰው፤ የሰቆጣ ቃል 
ኪዳን በዘርፉ ያለውን ከፍተኛ ችግር ያመላከተ ነው ብለዋል። 
ሁሉን አቀፍ ለውጥና የበለጸገ ማህበረሰብ ለመገንባትም 
ከምግብና ምግብ ሥርዓት ጋር የተያያዙ ስብራቶችን መሻገር 
ያስፈልጋል ሲሉ ጠቅሰዋል። 

የተመጣጠነ ምግብ አለማግኘት ዜጎችን ለመቀጨጭ፣ 
ለመቀንጨርና ለሞት የሚዳርግ ትልቅ ሀገራዊ ፈተና መሆኑን 
አስታውሰው፤ ዜጎች ሳያመልጡን ሕፃናት በአንድ ሺህ ቀናት 
ውስጥ የተመጣጠነ ምግብ እንዲያገኙ ለማድረግ ትኩረት 

ሰጥተን መሥራት ይጠበቅብናል ሲሉም አስታውቀዋል።
ስለሰው ልማት ስናስብ ማእከል የምናደርገው ከምግብና 

ሥርዓተ ምግብ ጋር የተያያዙ ጉዳዮችን መፍታት ነው ያሉት አቶ 
ደመቀ፤ ሥራው ለሆነ ተቋም የሚተው ሳይሆን ያለንን ሀብት፣ 
ጊዜና ጉልበት አስተባብረን የምንሰራበት ነው፤ አመራሮችም 
ለጉዳዩ ተገቢውን ትኩረት ሰጥተው መሥራት ይገባቸዋል 
ብለዋል።

ለጉዳዩ በተሰጠው ትኩረት በጤናና ግብርና ሚኒስትሮች 
የሚመራ የምግብና ሥርዓተ ምግብ የሚኒስትሮች ጥምር ኮሚቴ 
ተቋቁሞ ወደ ሥራ መግባቱን አስታውሰው፤ ይህ በቂ ስላልሆነ 
በመንግሥት ከፍተኛ አመራር ደረጃ ሊመራ የሚገባው ምክር 
ቤት ያስፈልጋል የሚል እሳቤ አለ። በቅርብ ጊዜ አስፈላጊ ነገሮች 
ተሟልተው ምክር ቤቱ በአዋጅ እንዲቋቋም ይደረጋል ብለዋል።

በሰቆጣ ቃል ኪዳን የእስካሁን ትግበራዎች ጥሩ ውጤት 
ቢገኝም ብዙ የቤት ሥራዎች እንዳሉብን የሚያመላክቱ ናቸው 
ያሉት አቶ ደመቀ፤ እስካሁን ድረስ 240 ወረዳዎች ላይ ተግባራዊ 
ተደርጓል። በቀጣይነትም ሥራውን የማስፋትና  ማህበረሰቡን 
ባለቤት የማድረግ ሥራዎች ተጠናክረው መቀጠል እንዳለባቸው 
ጠቁመዋል።

የጤና ሚኒስትሯ ዶክተር ሊያ ታደሰ በበኩላቸው፤ 
የምግብና ሥርዓተ ምግብ ዋስትናን ማረጋገጥ ዜጎች ጤናማ 
ሕይወት እንዲኖራቸው በማድረግ ለሀገራዊ እድገት ወሳኝ ሚና 
ይጫወታል።

የምግብና ሥርዓተ ምግብ ዋስትናን ለማረጋገጥ መንግሥት 
የተለያዩ መርሀ ግብሮችን ቀርጾ እየተገበረ መሆኑን ጠቁመው፤  
አሁንም ግን በርካታ የኅብረተሰብ ክፍል ለችግሩ ተጋላጭ ነው 
ብለዋል።

50 በመቶ የሚሆኑ እናቶች “ፎሊክ አሲድ” እጥረት 
እንዳለባቸው ጥናቶች ያሳያሉ ያሉት ሚኒስትሯ፤ 13 በመቶ 
የሚሆኑት ደግሞ የደም ማነስ አለባቸው። በዚህ ችግር ለተጋለጡ 
እናቶች በወሊድ ጊዜ ለተለያዩ ችግሮች የሚጋለጡ ሲሆን፤ 

የሚወለዱ ሕፃናትም ከክብደት በታች የመሆን እድላቸው 
ከፍተኛ እንደሆነም አብራርተዋል።

እንደ ሚኒስትሯ ገለጻ፤ ባለፉት ዓመታት በተከናወኑ 
ተግባራት የመቀንጨር ምጣኔ እየቀነሰ ቢመጣም በቅርቡ 
በተደረገ ጥናት 39 በመቶ የሚሆኑ ከአምስት ዓመት 
በታች ያሉ ሕፃናት የመቀንጨር ምጣኔ ያሳያሉ። 11 በመቶ 
የሚሆኑትም የመቀጨጭ ሁኔታ ይታይባቸዋል። ይህም ብዙ 
መሥራት እንዳለብን የሚያመላክት ነው ብለዋል።

 የግብርና ሚኒስትሩ ዶክተር ግርማ አመንቴ እንዳሉት፤ 
የተስተካከለ የምግብ ሥርዓት መፍጠር ዛሬ የሁሉም ሀገራት 
የቤት ሥራ መሆኑን ገልጸዋል።  

የምግብ ሥርዓት ሽግግር ማምረት፣ ማከማቸት፣ 
አቅርቦትና ማዘጋጀት እንዲሁም አመጋገብ ሥርዓት ውስጥ 
ያሉ ሂደቶችን ሁሉ የሚያካትት መሆኑን ጠቁመው፤   ሂደቱ 
በአንድ ሴክተር የሚከወን ሳይሆን ሁለንተናዊ ትብብር 
የሚጠይቅ ነው ብለዋል።

ኢትዮጵያ ድህነትንና የምግብ ዋስትና ችግርን መቅረፍ 
ዋነኛ አጀንዳዋ አድርጋ እየሠራች ነው ያሉት ሚኒስትሩ፤ 
ባለፉት የለውጥ ዓመታት እየተተገበሩ ያሉ ሀገር በቀል የልማት 
ሪፎርሞችና እቅዶች ከምግብ ሥርዓት ሽግግር እሳቤዎች ጋር 
የሚመጋገቡ እንደሆኑም ጠቁመዋል። ሆኖም ከችግሩ ስፋት 
አንጻር አሁንም ያለንን አቅም አስተባብረን  ብዙ መሥራት 
ይኖርብናል ብለዋል።

ሰቆጣ ቃልኪዳን ሥርዓተ ምግብ የማስፋፋት ምዕራፍ 
ከ2014ዓ.ም ጀምሮ በተከናወነ ትግበራ በ240 ወረዳዎች ከ59 
ሺህ በላይ ሕፃናትን ከመቀንጨር፣ ከ2 ሺህ በላይ ሕፃናትን ከሞት 
መታደግ መቻሉ ተገልጿል። 

ከ2016 እስከ 2018 ዓ.ም ይህን ፕሮግራም በ700 ወረዳዎች 
በማስፋት ከአምስት ሚሊዮን በላይ ሕፃናትን ከመቀንጨር 
ለመታደግ መታቀዱም ተመላክቷል።

ኢኮኖሚ

ሳይንስና ቴክኖሎጂ  

ወርቅነሽ ደምሰው

ዲጂታል ኢትዮጵያ 2025 ስትራቴጂ መተግበር 
ከተጀመረ አጭር ጊዜ ቢሆንም፣  የዲጂታል 
ቴክኖሎጂ  ተደራሽነትን  በማስፋፋት 

ረገድ  ብዙ ሥራዎች እየተሰሩ ናቸው፤ ይህን ተከትሎም 
ለውጦች መመዝገብ ጀምረዋል።  የዲጂታል ፋይናንስን 
በማሳደግ ረገድ ከቅርብ ጊዜ ወዲህ እየተከናወኑ ያሉ 
ተግባራትና እየተገኘ ያለው አበረታች  ውጤቶች  ለእዚህ 
ማሳያ ተደርጎ ሊወሰድ ይችላል።   

በሀገሪቱ ዲጂታል ትራንስፎርሜሽን ገና በጅማሮ 
ላይ ያለ እንደመሆኑ ተግዳሮቶች ያሉበት ቢሆንም፣ 
ዲጂታል ሥርዓትን በማስፋት የኤሌክትሮኒክስ 
ግብይትና የክፍያ ሥርዓት ተግባራዊ በማድረግ ረገድ  
ለውጦች እንዲመጡ እያስቻለ ይገኛል።  ይህንንም 
የዘርፉ ባለሙያዎችም ይመሰክራሉ።  ይህም ጤናማ 
የዲጂታል ፋይናንስ ሥርዓትን በማስፈን ለዲጂታል 
ትራንስፎርሜሽን እውን መሆን  መሠረት ለመጣል 
ያስችላል ተብሎ ታምኗል።  

በኢኖቬሽንና ቴክኖሎጂ ሚኒስቴር የኤሌክትሮኒክስ 
መንግሥት ልማት መሪ ሥራ አስፈጻሚ ኢንጂነር አብዮት 
ሲናሞ ዲጂታል ትራንስፎርሜሽን የገንዘብ ዝውውርን 
በማሳለጥ ከባንክ ወጪ የሆንን የገንዘብ እንቅስቃሴ ወደ 
ባንክ ሥርዓት በማምጣት  ትልቅ አስተዋጽኦ  እያበረከተ 
መሆኑን ይናገራሉ።  

የዲጂታል ፋይናንስ ሥርዓት ከተጀመረ አምስት 
ዓመታትን  አስቆጥሯል የሚሉት ኢንጂነር አብዮት፤ 
በተለይ በሞባይል ባንኪንግ ከፍተኛ መጠን ያለው 
ገንዘብ እየተዘዋወረ መሆኑን ይጠቅሳሉ።   በቅርቡ 
እንኳ በስድስት ወራት ጊዜ  ውስጥ ብቻ በኤሌክትሮኒክ 
የገንዘብ ዝውውር ከአንድ ትሪሊዮን  ብር በላይ  ገንዘብ 
ሊዘዋወር ችሏል።  

አሁን የኢንተርኔት ባንኪንግ፣ ዋሌቶች፣ የመንግሥት 
አገልግሎቶች ጭምር  በተለይም የነዳጅ ክፍያዎች 
በኤሌክትሮኒክስ  የክፍያ ሥርዓት እንዲሆኑ መደረጉ 
የዲጂታል ገንዘብ ዝውውር መጠኑን በከፍተኛ ሁኔታ 
ማሳደግ ማስቻሉን ነው የተናገሩት። 

የገንዘብ ዝውውር በተለያዩ የክፍያ አማራጮች 
እንዲከናወን እየተደረገ መምጣቱ የገንዘብ መጠኑ 
እያደገና  እየተስፋፋ ለመምጣቱ ዋነኛ ምክንያት 
እንደሆነም ያመለክታሉ።  ይህም የገንዘብ ዝውውሩ 
በትክክል በቁጥጥር ውስጥ መሆኑን እንደሚያሳይ 
ጠቅሰው፤ መንግሥትም  ሊቆጣጠረውና ጥቅም  
ሊገኝበት የሚችል የፋይናንስና የገንዘብ ዝውውር 
ሥርዓት እንዲኖር እንደሚያደርግ ይገልጻሉ።  ‹‹ይህን 
ማዕቀፍ  ስንመለከት የገንዘብ ዝውውሩ  በዲጅታል 
ሥርዓት እንዲከናወን መደረጉ ትልቅ ጠቀሜታ 
አለው፤ እንደ ሀገርም ሆነ እንደ ግለሰብ  በብዙ መልኩ 
ተጠቃሚነት የሚፈጥር ነው›› ሲሉ አስረድተዋል። 

እንደ እሳቸው ገለፃ፤ የዲጂታል ሥርዓቱ  በርካታ 
ፋይዳዎች አሉት።  አንደኛው ፋይዳው የግለሰቦችን ጊዜ፣ 
ጉልበትና አላስፈላጊ ወጪን መቆጠብ ነው።  ሁለተኛው 
የዲጂታል ፋይናንስ ተደራሽነት ማሳደግ ሲሆን በተለይ 
በገንዘብ ዝውውሩ ባንክ ወይም መንግሥት ሊቆጣጠር 
የሚችለው የገንዘብ መጠን  ለመቆጣጠር  ስለሚያስችል 
አጠቃላይ የገንዘብ ዝውውሩ እንዲታወቅ ይረዳል።  
በተጨማሪም ሕገ ወጥ የገንዘብ ዝውውሮችን  ሁሉ  
ለመቆጣጠር ያግዛል።   አጠቃላይ ለኢኮኖሚ እድገትም  
ከፍተኛ አስተዋጽኦ አለው። 

በዲጂታል ሥርዓቱ የገንዘብ ዝውውርን የተሳለጠና 
ውጤታማ ለማድረግ የሕግ ማዕቀፎች እንደሚያስፈልጉ 
የሚጠቅሱት መሪ ሥራ አስፈጻሚው፤ ለዚህም 
በብሔራዊ ባንክ የተዘጋጀ የዲጂታል ፋይናንስ አዋጅ 
እንዲሁም በኢኖቬሽንና ቴክኖሎጂ ሚኒስቴር በኩል 
የተዘጋጀው ‹‹የኤሌክትሮኒክ  ትራንዛክሽን›› አዋጅ  
በአስቻይነት የሚጠቀሱ እንደሆነ ይናገራሉ።   አዋጆቹ 
በዲጂታል ፋይናንስ ሥርዓቱ ለሚደረገው እንቅስቃሴ 
መሠረታዊ ጉዳይና መዳላደሎችን እንደሚፈጥሩ 
ጠቅሰው፣ በዲጂታል ፋይናንስ ዝውውር ውስጥ ደግሞ 
ለተጠቃሚው ከለላ የሚሰጥ አዋጅ መኖር እንዳለበት 
ያመለክታሉ። 

‹‹ተጠቃሚው ለሚፈጽመው ክፍያ የሚገባውን 
አገልግሎት ማግኘት ስላለበት ከለላ የሚሰጠው ሕግ 
መኖር  አለበት››  ያሉት መሪ ሥራ አስፈጻሚው፤ 
ይህንንም  በሕግ  መደገፍ   እንደሚገባ ያስገነዝባሉ።  
ይህም  በትራንዛክሽን  አዋጁ   በኢ-ኮሜርስ ውስጥ 
እንዳለ ይጠቅሳሉ።  ኢ-ኮሜርስ በዋናነት የሚያተኩረው 
ለተጠቃሚው ከላለ በሚሰጡ ጉዳዮች  እንደሆነም 
ያስረዳሉ።  ከዚህ አንጻር የሕግ- ማዕቀፎቹ  ተግባራዊ  
እየተደረጉ  መሆናቸውንም ነው የተናገሩት።  

እሳቸው እንዳሉት፤ የዲጂታል ፋይናንስ ሥርዓቱ 
የማስፈጸሚያ  ፕላትፎርሞች አሉት።  በባንኮች 
እና በተለያዩ ተቋማት  እየተሰጡ ያሉ አገልግሎቶች 
በተለያዩ ፕላትፎርሞች በመጠቀም  ይሰጣሉ።  እነዚህ 
ፕላትፎርሞችም ሌሎች  ማስቻያ  መንገዶች  ናቸው።  
ሌሎቹ በየተቋማቱ የሚሰጡ አገልግሎቶች ሲሆኑ 
ከእነዚህ ውስጥም ክፍያ የሚፈጸምባቸው አገልግሎቶች 
አሉ።  በእነዚህም ሰዎች ባሉበት ቦታ ሆነው እንዲገለገሉ 
በማድረግ  የአገልግሎት አሰጣጡና  የክፍያ ሥርዓቱን 
በአንድ ላይ በማቀናጀት ክፍያ እንዲፈጸሙ ይችላሉ።  

አሁን ባለው አሰራር ግን አብዛኛዎቹ አገልግሎት 
የሚፈልጉ ሰዎች አገልግሎቱን  በኤሌክትሮኒክ ሥርዓቱ 
ካገኙ በኋላ የመጨረሻውን አገልግሎት ለማግኘት 
በአካል ወደ ተቋሙ እንዲሄዱ  እንደሚጠይቅ  ጠቅሰው፤ 
እንደዚህ ዓይነቱ አሠራር  ማስቀረት የሚቻለው የክፍያ 
ሥርዓቱንም አብሮ በማቀናጀት ማስኬድ ሲቻል 
መሆኑን ይገልጻሉ።  አሁን እየተከናወኑ ያሉ ተግባሮች 
አቀናጅቶ ማስኬድ  የሚያስችሉ  መሆናቸውን መሪ ሥራ 
አስፈጻሚው ያስገነዝባሉ። 

ኢንጂነር አብዮት እንደሚሉት፤ የዲጅታል 
አገልግሎቱ ለፋይናንስ ዘርፉ የሚኖረው አስተዋጽኦ  
ለማሳደግ በመሠረተ ልማት ደረጃም ሰፊ ሥራዎች 
መሥራት አለባቸው።  ለዚህም መንግሥት ሀገራዊ 
ግብረ-ኃይል አቋቁሞ በተቀናጀ አግባብ ሥራዎች 
እንዲሰሩ እያደረገ ይገኛል።  በቅንጅት በሚሰራው 
ሥራ መናበብ እንዲኖር የሚያደርግ ነው።  ዲጂታል 
ትራንስፎርሜሽኑ ለፋይናንስ ዘርፉ የበለጠ አስተዋጽኦ 
እንዲያደርግ መሟላት ያለባቸው መሠረተ ልማቶችን 
በማሟላት ረገድ ሰፊ ሥራዎች እየሰሩ ነው። 

በተመሳሳይም የማኅበረሰብ ንቃተ ህሊና ደረጃ 
ማሳደግ  የሚችሉ ሰፊ  ሥራዎች መሥራት ያስፈልጋል  
ያሉት መሪ ሥራ አስፈጻሚው፤ ዲጂታል ክፍያዎች 
እንዴት መፈጸም ይቻላል?፤ የፋይናንስ ኢኮ ሲስተሙ 
ላይ ምን ዓይነት አስተዋጽኦ ማበርከት ይቻላል? 
በሚሉት እና ተያያዥ በሆኑ ጉዳዮች ዙሪያ  ግንዛቤ 
መፍጠር  እንደሚያስፈልግ ይገልጻሉ።  አሁን ላይ 
በእነዚህ ሥራዎች በስፋት የሚሰራባቸው መሆኑን 
ጠቅሰው፤ በዚህም ውጤቱ እየታየ ለውጦች 
እየተመዘገቡ መሆናቸውን  ያመለክታሉ።   

ለዲጂታል ትራንስፎርሜሽኑ አስቻይ ተብለው 
የቀረቡት ነገሮች በሚፈለገው ልክ ሳይሆኑ ሲቀሩ 
እንደ ተግዳሮት እንደሚወሰዱ የሚገልጹት መሪ 
ሥራ አስፈጻሚው፤ ለአብነት መሠረተ ልማትንና  
የኢንተርኔትን ተደራሽነት በሀገሪቱ  ሁሉም  ቦታዎችና 
አካባቢዎች ላይ ሁሉም ማኅበረሰብ ያለበት ቦታ 
ተደራሽ ማድረግ እንደሚያስፈልግ ይገልጻሉ።  እነዚህን 
ተግዳሮቶች ለመፍታት የዩኒቨርሳል አክስስ ፈንድ እና 
መንግሥት የኔትወርክ ማስፋፊያ ሥራዎች መሥራት 
እንዳለባቸው  የሚያሳይ መሆኑን ነው ያስገነዘቡት። 

የሲስተም ልማት ችግር ሌላው ተግዳሮት 
መሆኑን የጠቆሙት መሪ ሥራ አስፈጻሚው፤ አሁን 
ላይ የኤሌክትሮኒክስ አገልግሎቶች ውስን  እንደሆነ 
ይገልጻሉ።  እነዚህ የኤሌክትሮኒክስ አገልግሎቶችን 
በማስፋፋት በሀገር ደረጃ ማምጣት እንደሚያስፈልግ 
ያመለክታሉ።  

መሪ ሥራ አስፈጻሚው የፋይናንሻል ተደራሽነትንና 
አካታችነትም ችግር መኖሩን ያነሳሉ።  ‹‹በዚህ ረገድ 
ሰፊ ሥራዎች መሥራት  አለባቸው፤ አሁን ላይ እየወጡ 
ያሉ ስትራቴጂዎችና ፖሊሲዎችም ይህን የሚደግፉና 
አበረታች ስለሆኑ እነዚህ አስፋፍቶና በደንብ አጠናክሮ 
መሥራት  ይጠይቃል›› ይላሉ።   

ሌላኛው ተግዳሮት የማኅበረሰብ ንቃተ-ህሊና 
እንደሆነ የገለጹት ኢንጅነር አብዮት፤ እንደ ሀገር  ያለው 
መሠረታዊ የንቃተ-ህሊና ደረጃ በራሱ ዝቅተኛ መሆኑን 
ነው ያስታወቁት፤ ‹‹ወደ ዲጂታል ሲመጣ ደግሞ  ምን 
ያህል ሊሆን እንደሚችል መገመት አያዳግትም›› ሲሉ 
ገልጸዋል።  መሠረታዊ የንቃተ-ህሊና ደረጃ ዝቅተኛ 
ከሆነ የዲጂታል ኢኮሲስተሙ /ምህዳሩ/ ከዚህ ቀጥሎ 
የሚመጣ ከመሆኑ አንጻር  በዲጂታል ዘርፉ በጣም 
ከፍተኛ  የንቃተ-ህሊና ደረጃ ያስፈልጋል ይላሉ።  

‹‹በዲጂታል ዘርፍ የሚፈልገው ከፍተኛ የንቃተ-
ህሊና ደረጃ ለማምጣት ሰፊ ሥራዎች መሥራትን 
የሚጠይቅ ነው›› ያሉት መሪ ሥራ አስፈጻሚው፤ ይህ 
ደግሞ ትኩረት ተሰጥቶት በዲጂታል ያለውን ግንዛቤና 
ክህሎት ለማስፋት  ሊሰራበት የሚገባ ያመለክታሉ።  
በኢኮሲስተሙ ላይ ባሉት ተግዳሮቶች ላይ መንግሥትም 

ለዲጂታል ትራንስፎርሜሽኑ ተደራሽነት
በስፋት ለመሥራት በዲጂታል 2025 ስትራቴጂ ላይ 
በእነዚህ ተግዳሮቶች ላይ እየሰራባቸው እንደሆነም ነው 
ያመለከቱት።  

«አጠቃላይ የዲጂታል ፋይናንስ እናስፋፋለን፤ 
ተደራሽነት  እናደርጋለን›› ስንል ተግዳሮት ተብለው 
የተለዩት ነገሮች መፈታት አለባቸው  የሚሉት ኢንጂር 
አብዮት፤  በገጠር  ላለው ማኅበረሰብ ከመሠረተ ልማት 
ጋር በተያያዘ ሊፈቱ በሚገባ  ችግሮች ላይ ሰፊ ሥራ 
መሥራት እንዳለበትም ያመለክታሉ።  

አሁን የታዩ ለውጦችና የመጡ ውጤቶች አበረታች 
መሆናቸው ጠቅሰው፣ ሁሉንም አካባቢ ተደራሽ 
ለማድረግ የኔትወርክና መሠረት ልማት ዝርጋታ 
ማስፋፋት ትልቁ ተግዳሮት እንደሆነ ይናገራሉ።  እነዚህ 
ተግዳሮቶች ተፈቱ ማለት ተደራሽነት እና  የአካታችነት 
ጉዳዮች ይፈታሉ ማለት ነው ሲሉ ያስረዳሉ። 

‹‹የዲጂታል ፋይናንስ ጉዳይ እንደማኅበረሰብ 
የሚታይ ነው›› ያሉት መሪ ሥራ አስፈጻሚው፤ 
ተግዳሮቶቹ ሲፈቱ ተደራሽነት በማስፋት ጭምር 
ስለሆነ በዚህ ረገድ  የሚሰሩ  ሥራዎች ውጤታማ 
እንዲሆን መንግሥት ትኩረት ሰጥቶ  እየሠራ እንደሆነ 
ያመለክታሉ።  

የቴክኖሎጂ አማካሪ አቶ ሰለሞን ሙሉጌታ 
በበኩላቸው እንደተናገሩት፤ ዲጂታል ትራንስፎርሜሽን  
ዓለም የደረሰበት ደረጃ ታይቶ በኢትዮጵያ ነባራዊ ሁኔታ 
ተቃኝቶ ሊጎዱ የሚችሉትን በማስወገድ፤ መልካሞቹን 
በመውሰድ የሚሰራ ከሆነ ለሀገር ያለው ጠቀሜታ ብዙ 
ነው።  በዚህ ረገድ ብዙ ሥራዎች መሥራት ያስፈልጋል።  

ኢትዮጵያ ብዙ ወጣቶች ያሉባት ሀገር ናት።  
ቴክኒክ ላይ  የወጣቶች መነቃቃት አለ፤ ሶፍትዌር 
ኢንጂነሮች እና በቴክኖሎጂ  ላይ ተሰማርተው  የሚሰሩ 
ባለሙያዎች  አሉ።  ለእነርሱ የሚሆን  የተመቻቸ የሥራ 
አካባቢ ግን የለም።  

ይህ የሆነበትን ምክንያት ‹‹ገና ዲጂታል 
ትራንስፎርሜሽን ስላልተስፋፋና መክፈልም  ስለማንችል 
ነው›› በማለት ያስረዳሉ።  በሀገር ውስጥ ያለው 
የመክፈል አቅም ውስን መሆኑን ይናገራሉ።  ለዚህም  
ሀገር ውስጥም ያሉት ሶፍት ዌር ባለሙያዎች  እዚሁ 
ሆነው ለውጭ ሀገራት የሚሰሩበት ሁኔታ መኖሩን 
ጠቅሰው፤ ይህ ጥሩ  ሆኖ ሳለ  በሌላ መልኩ ደግሞ ሀገር 
ውስጥ ያለው አሰራር እንደሚጎዳ ያብራራሉ።  

‹‹እንደ ሀገር ለባለሙያው  የመክፍል አቅም  ዝቅተኛ  
ስለሆነ ባለሙያው  ውጭ ሀገራት ላይ መሥራት 
ይመርጣል፤ ይህንን አቅም በሀገር ደረጃ ለመጠቀም 
ደግሞ ሀገር ውስጥ ያሉ የመንግሥት፣ የግል ተቋማት 
እንዲሁም የሚመለከታቸው አካላት ሁሉ ለሶፍትዌር 
ኢንጂነሮችና ለቴክኖሎጂ ባለሙያዎች የሚቻለው ያህል  
መክፈል  እስካልተቻለ ሀገር ውስጥ ያለው አሠራር 
ይጎዳል›› ይላሉ። 

በዲጂታል ትራንስፎርሜሽን ዘርፍ ብዙ 
ጠቀሜታዎች እንዳሉ ጠቅሰው፤ ‹‹የቴክኖሎጂ 
ባለሙያ፤ በዚህ ውስጥ ወጣቶች ይጠቀማሉ፤ የውጭ 
ኢንቨስትመንት መሳብ ይቻላል።  እንዲሁም በብዙ 
ሁኔታዎች ተጠቃሚነት ማስፋት ይቻላል›› በማለት 
አብራርተዋል።  በመሆኑም  ይህንን ለማመጣጠን 
የሚያስችል ሥራ መሥራት  የግድ መሆኑን  ነው 
ያስገነዘቡት። 

እንደ እሳቸው ገለፃ፤ በዲጂታል ትራንስፎርሜሽን 
ውስጥ የሚነሱ  ጉዳዮች  ብዙ ናቸው።  ከእነዚህ 
መካከል የመሠረተ ልማት፣ የኢንተርኔት፣ የዲጂታል 
ሊትረሲ፣ የኤሌክትሮኒክስ የመገልገያ ቁሳቁስ ተደራሽነት 
ይጠቀሳሉ።  ለአብነት ዘመናዊ የስልክ  ቀፎ  በኢትዮጵያ 
እንደ ቅንጦት እቃ እንደሚታይ ጠቁመው፤ በሌሎች 
ሀገሮች  ደግሞ ታክስ የማይከፈልበት እንደ መሠረታዊ 
ነገር  ልክ  እንደ ምግብ የሚታይ ነው ብለዋል።  ይህም 
በኢትዮጵያ በፖሊሲ ደረጃ ታይቶ የሚስተካከለው፤ 
ተስተካክሎ ሁሉም ሰው የሚጠቀምባቸው 
የኤሌክትሮኒክስ የመገልገያ ቁሳቁስ ከሌሉ ሲስተም ሆነ 
የኢንተርኔት ተደራሽነት  ቢሰፋም ጥቅም አይኖረውም።  
እነዚህን ችግሮች መፍታት ከተቻለ የሚፈለገው ለውጥ 
ማምጣት ይቻላል። 

በዲጂታል ትራስፎርሜሽን 
ውስጥ የሚነሱ ጉዳዮች  
ብዙ ናቸው።  ከእነዚህ 

መካከል የመሠረተ ልማት፣ 
የኢንተርኔት፣ የዲጂታል 
ሊትረሲ፣ የኤሌክትሮኒክስ 

የመገልገያ ቁሳቁስ 
ተደራሽነት ይጠቀሳሉ

ለምለም መንግሥቱ

ኢትዮጵያ በዚህ ዓመት ከሚዳሰሱ ቅርሶች 
መካከል ተፈጥሯዊ የሰሜን ተራሮች 
ፓርክና የጊዲዮ ባህላዊ መልከዓ ምድር፤ 

ከማይዳሰሱ ቅርሶች መካከል ደግሞ የሸዋሊድ 
በተባበሩት መንግሥታት የባህል፣ የሳይንስና ትምህርት 
ድርጅት (ዩኔስኮ) ማስመዝገቧ ይታወሳል። ከዚህ 
ቀደም የተመዘገቡትን ጨምሮ ኢትዮጵያ በዩኔስኮ 
ያስመዘገበቻቸው ቅርሶች ወደ 16 ከፍ ብለዋል። 
ከእነዚህ ውስጥም 11ዱ ቅርሶች የሚዳሰሱ፤ አራቱ 
ደግሞ የማይዳሰሱ ናቸው። 

ቅርሶቹ በዩኔስኮ መመዝገባቸው የበለጠ 
ደህንነታቸው እንዲጠበቅና በሌላው ዓለም ያላቸውንም 
እውቅና ከፍ በማድረግ ረገድ ጠቀሜታ ያለው መሆኑ 
ይታወቃል። ይሁን እንጂ ቅርሶቹን ከማስመዝገብ ባለፈ 
በሀገር ምጣኔያዊ ሀብት ላይ ጉልህ ድርሻ እንዲኖራቸው 
ማድረግ ላይ ትኩረት ሊሰጥ እንደሚገባ እየተነገረ 
ይገኛል።  

በዚህ ጭስ አልባ የቱሪዝም ኢንደስትሪ በዓለማችን 
የምጣኔ ሀብት እድገት ያስመዘገቡ ሀገሮች መኖራቸውን 
መረጃዎች ይጠቁማሉ። ከኢትዮጵያ ተጨባጭ ሁኔታ 
አንፃር ደግሞ እምቅ የቱሪዝም መስህብ የሆኑ ሀብቶች 
እያሏት፤ ነገር ግን ባላት ሀብት ልክ እንዳልተጠቀመች 
በተደጋጋሚ ይነሳል። 

በተለይ ደግሞ የዓለም ስጋት ሆኖ በነበረው ኮቪድ 
19 ቫይረስ ወረርሽኝ ምክንያት፤ የተዳከመው ዘርፍ 
ሳያገግም፤ በተጨማሪ ባጋጠመ የውስጥ አለመረጋጋትና 
ጦርነት እንዲሁም ተያይዞ በመጣው የውጭ ምንዛሪ 
እጥረት ሳቢያ የሀገሪቱ የቱሪዝም ዘርፍ ዕድገት 
አጣብቂኝ ውስጥ ስለመግባቱ እየተነገረ ይገኛል። 
በመሆኑም በዚህ ወቅት ዘርፉ የውጭ ምንዛሪ ምንጭ 
እንዲሆን ሰላም እና መረጋጋት ከማስፈን ጎን ለጎን 
ሀብቶችን በማስተዋወቅ በኩልም የበለጠ መንቀሳቀስ 
እንደሚገባ ይጠቀሳል። 

በአጠቃላይ ኢንደስትሪውን የማነቃቃት ሥራዎች 
መሠራት እንዳለባቸው እንደተጠበቀ ሆኖ፤ በዩኔስኮ 
የተመዘገቡት ቅርሶች በምጣኔ ሀብት እድገት ላይ 
ከፍ ያለ ሚና እንዲኖራቸው በማድረግ ረገድ ምን 
እየተሰራ እንደሆነና ስለ ቀጣይ ተግባራት ዘርፉን 
የሚመሩ፣ በዘርፉ ላይ የሚሰሩ፣ መምህርና ተመራማሪ 
በሚከተለው መልኩ ሙያዊ ምልከታቸውን ሰጥተዋል። 

የቱሪዝም ሚኒትር ዴኤታ አቶ ስለሺ ግርማ፤ 
ኢትዮጵያ በዚህ ዓመት ብቻ ሶስት ቅርሶችን በአንዴ 
ማስመዝገብ መቻሏን እድለኛ እንደሚያደርጋት ነው 
የገለጹት። እርሳቸው እንዳሉት ይህን ዓለም አቀፍ 
እውቅና ለማግኘት በመንግሥት በኩል ብዙ ሂደቶች 
ታልፈዋል። በብዙ መመዘኛዎች ውስጥ አልፈው 
በዩኔስኮ የተመዘገቡት እነዚህ ቅርሶች፤ በዓለም ላይ 
የማይገኙ ልዩ የሆኑ፣ በኢትዮጵያ ብቻ የሚታዩ 
መልከዓ ምድር፣ ባህላዊ እሴት ወይም ክዋኔዎች ናቸው 
ብለዋል። 

ቅርሶቹ በዩኔስኮ መመዝገባቸው ስለቅርሶቹ 
መረጃዎችን በጽሑፍና በምስል አደራጅቶ ለዓለም 
ለማስተዋወቅ የሚወስደውን ጊዜና ድካም በማስቀረት 
ወጪን እንደሚቆጥብ ያስረዱት አቶ ስለሺ፤ ከዚህ በኋላ 
ቱሪስቶችን ለመሳብ የዩኔስኮ ቅርስ ነው ማለት ብቻ በቂ 
እንደሆነ ገልጸዋል። በዘንድሮ ዓመት የተመዘገቡትን  
ቅርሶች በቀጣይ በማስተዋወቅ ተጠቃሚነትን ማሳደግ 
ይቻላል ብለዋል። ብዛት ያላቸው ቱሪስቶች ቅርሶቹን 
ለመጎብኘት ወደ ኢትዮጵያ እንደሚመጡ እምነት 
እንዳላቸው ገልጸዋል።  

ከዚህ ቀደም በዩኔስኮ የተመዘገቡት አክሱም፣ 
ላልይበላ፣ ሐረርና ሌሎችም ቅርሶች መስህብ ሆነው 
ጥቅም እየሰጡ እንዳሉት ሁሉ በእነዚህ አዲስ 
በተመዘገቡት ቦታዎች ላይም ቱሪስቶችን መሳብ 
እንደሚቻል የሚያጠራጥር አይደለም ያሉት አቶ 
ስለሺ፤ ቅርሶቹን መጎብኘቱ ከዓለም በሚመጡ 
ቱሪስቶች ላይ ብቻ ጥገኛ እንዲሆን ብቻ ሳይሆን፤ የሀገር 
ውስጥ ቱሪስቶችንም በማነሳሳት ዘርፉን በማነቃቃት 
ኢንደስትሪው በኢኮኖሚው ውስጥ ሚናው የጎላ 
እንዲሆን መሠራት እንዳለበት በመንግሥት በኩል 
እምነቱ መኖሩንም ገልጸዋል። 

ቅርሶቹ ባሉባቸው አካባቢዎች መሟላት አለባቸው 
ያሏቸውንም አቶ ስለሺ እንዳስረዱት፤ አገልግሎት 
የሚሰጡ ሆቴል ቤቶች፣ ሎጅ፣ ሪዞርት፣ አስጎብኚዎች 
መኖር አለባቸው። በተለይም በአስጎብኚነት በዘርፉ 
ከሰለጠኑት በተጨማሪ የአካባቢው አርሶ አደር በቅሎ 
በማከራየት ቱሪስቶችን በመሳብ እርሱንም ሀገርንም 
ተጠቃሚ ማድረግ ይጠበቅበታል። እነዚህን ከማሟላት 
ጎን ለጎንም የመረጃ ማዕከላትን አብሮ ማደራጀቱ 
የአገልግሎቱን ተደራሽነት ያሰፋዋል ብለዋል። 

በዚህ ረገድም የባለሀብቶች ተሳትፎ ትልቅ ድርሻ 
አለው። መንግሥትም በዘርፉ ኢንቨስትመንትን 
ለመሳብ የሚያስችሉ ምቹ ሁኔታዎችን በማመቻቸት 
እየሰራ ነው። ኢንቨስተሮች ለሚያከናውኑት የግንባታ 
ሥራም ሆነ በሆቴል ውስጥ ለሚገለገሉባቸው 
ቁሳቁሶች የሚውሉ ከቀረጥ ነፃ ከውጭ እንዲያስገቡ 
የሚያደርገው ድጋፍ ይጠቀሳል ብለዋል፡፡

በዩኔስኮ የተመዘገቡ ቅርሶች ሀገራዊ ምጣኔ ሀብት 
ላይ ሊኖራቸው ከሚችለው ፋይዳ በተጨማሪ የአካባቢ 
ማኅበረሰብን ተጠቃሚነት ማሳደግ ስላለባቸው፤ በዚህ 
በኩልም ኅብረተሰቡ በማህበር ተደራጅቶ እንዲሰራ 
የብድር አቅርቦት በመንግሥት በኩል የማመቻቸቱ 
ጥረትም እንደሚጠናከር ነው የገለጹት።  

በቱሪዝም ሚኒስቴር በኩል የሚጠበቀው ሥራ 
እንዳለ ሆኖ ክልሎችም በዩኔስኮ የተመዘገቡ ቅርሶችን 
መሠረት አድርገው ከሀገር ውስጥም ከውጭም በዘርፉ 
የሚሰማሩ ኢንቨስተሮችን የመሳብ ኃላፊነታቸውን 
መወጣት እንዳለባቸውና ለዚህም የፌዴራል 
መንግሥት ያመቻቸው የኢንቨስትመንት ማበረታቻ 
አዋጅ እንደሚጠቅማቸው ገልጸዋል።  

በዘርፉ ከ200 በላይ አባላትን ይዞ እየተንቀሳቀሰ 
የሚገኘው የኢትዮጵያ ቱር ኦፕሬተሮች ማህበር 
ፕሬዚዳንት አቶ ፍፁም ገዛኸኝ በበኩላቸው 
እንደገለጹት፤ በዩኔስኮ የተመዘገቡት ከፍተኛ 
የኢኮኖሚ ምንጭ የሚሆኑ ሀብቶች ናቸው። ሆኖም 
ግን የሚዳሰሱና የማይዳሰሱ ቅርሶችን ወደ ኢኮኖሚ 
መለወጥ ካልተቻለ በዩኔስኮ ማስመዝግቡ ብቻውን 
ግብ አይሆንም። ከዘርፉ የሚጠበቀውን ምጣኔያዊ 
የሀብት እድገት ማስመዝገብ የሚቻለው እያንዳንዱ 
ባለድርሻ አካል ኃላፊነቱን መወጣት ሲችል ነው።  

እንደ አቶ ፍፁም ማብራሪያ፤ ሀብቶቹን በዩኔስኮ 
የሚያስመዘግበው መንግሥት ነው። መንግሥት 
ሀብቶቹን ሲያስመዘግብ የመጠበቅና የመንከባከብ 
እንዲሁም የማስተዋወቅ ኃላፊነት አለብኝ ብሎ ቃል 
ይገባል። ስለዚህ በገባው ቃል መሠረት ሥራዎችን 
በመሥራት ኃላፊነቱን መወጣት ይኖርበታል። የአካባቢ 
ማህበረሰብ ከዘርፉ ተጠቃሚ እንዲሆንም ምቹ 

መሟላቱን ማረጋገጥ ያስፈልጋል። በተለይ ማረፊያና 
መዝናኛዎችን ማሟላት የሚቻለው ከግሉ ዘርፍ 
ጋር በመሥራት በመሆኑ ኢንቨስትመንትን መሳብና 
ማበረታታት ያስፈልጋል። 

እነዚህን ነገሮች ማሟላት ከተቻለ ቀጥሎ 
የሚመጣው ቅርሶቹ የሚገኙበትን አካባቢ 
በስፍራውም ስላለው ሁኔታ መልካም ገጽታን በሚገነባ 
ሁኔታ በተደራጀ መልኩ መረጃ ይዞ በማስታወቂያ 
እራስን መሸጥ ነው። ይህን ተልዕኮ የመወጣት ሚና 
መጫወት ያለባቸው በማስታወቂያ ዘርፉ ላይ የሚገኙ 
ብቻ ሳይሆኑ መገናኛ ብዙኃንም ሀገራዊ ገጽታን 
በመገንባት የድርሻቸውን ሊወጡ ይገባል። ሁሉም 
የየድርሻውን ሲወጣና በቅንጅት ሲሰራ የሚፈለገውን 
ስኬት ማስመዝገብ ይቻላል። 

በባህልና ቅርስ ላይ በጥናትና ምርምር ሥራ 
ላይ የሚገኙትም ቢሆኑ ቅርሶች መኖራቸው ብቻ 
ሳይሆን ፋይዳቸው፣ አሉታዊና አዎንታዊ ገጽታቸውን 
በጥናትና ምርምር ለይቶ መልካም የሆኑት ተጠናክረው 
እንዲቀጥሉ፤ አሉታዊ የሆኑትንም ለመከላከል 
እንደሚያስችል አስረድተዋል። ስለቅርሱም ትክክለኛ 
የሆነ መረጃ እንዲኖር በሀገር ውስጥም ሆነ በውጭ 
ቋንቋ በጽሑፍ የተደገፈ ነገር ማኖር ከዘርፉ ምሁራን 
የሚጠበቅ ሥራ እንደሆነም ጠቁመዋል። 

በተለያየ ቋንቋ ተሰንዶ ሲቀመጥ ሁሉንም 
የኅብረተሰብ ክፍል ተደራሽ ማድረግ ይቻላል። እንዲህ 
በዘርፉ ምሁራን በጥናትና ምርምር የተሰሩ ሥራዎች 
በጠረጴዛ መደርደሪያ ላይ መቅረት እንደሌለባቸውም 
አመልክተዋል። 

ፕሮፌሰር ጌታቸው በተለያየ አጋጣሚ 
በሚገኙባቸው መድረኮች፤ ቅርሶቹ በሚገኙበት 
አካባቢዎች የተሟላ መሠረተ ልማት ካለመኖር 
ጋር ተያይዞ እንደሚነሳ አስታውሰው፤ ለምክክር 
በሚቀርቡ መድረኮች ላይ የሚነሱ ክፍተቶችን ለይቶ 
መፍትሔ እየሰጡ መሄድ ካልተቻለና ምክክሩ ውጤት 
የማያመጣም ከሆነ ውይይት ለይስሙላ ብቻ ሆኖ 
እንደሚቀር አስረድተዋል። 

ቱሪስቶች አንዴ ከመጡ በኋላ በድጋሚ 
እንዲመጡ የማድረግ ሥራ ካልተሠራ ቱሪስቶቹ መጥፎ 
ገጽታ ይዘው ሊመለሱ የሚችሉበት ሁኔታ ሊፈጠር 
እንደሚችልም ገልጸዋል። 

እንደ አስተያየት ሰጪዎቹ ገለፃ፤ ቀጣይ ሥራዎች 
ላይ ርብርብ ማድረግ ትኩረት ሊሰጠው ይገባል። 
ቅርሶቹ ዓለም አቀፍ እውቅና እንዲያገኙ የተደረገው 
ጥረት ለውጤት እንዲበቁ ማድረግ ሁሉም ባለድርሻ 
የየራሱን ኃላፊነት መወጣትና በቅንጅትም መሥራት 
እንዳለበት ነው። 

መደላድሎችን መፍጠር የመንግሥት ድርሻ ነው። 
ማኅበረሰብ ከቅርሶቹ ከሚገኘው ገቢ የኢኮኖሚ 
ተጠቃሚ ከመሆን ባለፈ ለተተኪ ትውልድ የማሸጋገር 
ድርሻም ስላለው ትኩረት ሊሰጠው ይገባል። 

የቅርሶቹ ባለቤቶች መንግሥት፣ ወይም አብያተ 
ቤተክርስቲያናትና የማኅበረሰብ ክፍሎች ሊሆኑ 
ይችላሉ። ነገር ግን ቅርሶቹ  የሁሉም ኢትዮጵያዊ 
ወይም የሀገር እንደሆነ ግንዛቤ ሊያዝ ይገባል። 
በመሆኑም ለማስተዋወቅም፣ ለመጎብኘትም የሚመች 
ማድረግ፣ የሚጠየቀው ዋጋም ጎብኚዎችን የሚስብ 
መሆን ይኖርበታል። ይህ ካልሆነ ቱሪስቶችን ለመሳብ 
በሚዘጋጀው የጉዞ ጥቅል ውስጥ ለማካተት አስቸጋሪ 
ይሆናል ብለዋል። 

ሌላው ኃላፊነትና ድርሻ የአስጎብኚ ድርጅቶች 
ነው። አስጎብኚ ድርጅቶች ቱሪስቶች የኢትዮጵያን 
ታሪካዊ፣ ተፈጥሯዊና ሰው ሠራሽ እምቅ የሆኑ 
የቱሪስት ሀብቶችን በዓለም ላይ ለሚገኘው ቱሪስት 
በማስተዋወቅ ከፍተኛ ድርሻ እንዳላቸው የጠቆሙት 
አቶ ፍፁም፤ አስጎብኚ ድርጅቶቹ በእውቀት ላይ 
የተመሠረተ ሥራ መሥራት እንዳለባቸው ገልጸዋል፡ ፡ 
ስለቅርሶቹ በቂ  ግንዛቤ ከመያዝ በተጨማሪ ሙያዊ 
(ፕሮፌሽናል) በሆነ መልኩ የጉዞ ጥቅሎችን በተደራጀ 
መልኩ አዘጋጅቶ ለጎብኚዎች የማስተዋወቅና የመሸጥ 
ኃላፊነት እንዳለባቸው አመልክተዋል፡፡

በአዲስ አበባ ዩኒቨርሲቲ የባህል መምህርና 
ተመራማሪ ፕሮፌሰር ጌታቸው ካሣ፤ ቅርሶቹ በዩኔስኮ 
ተመዝግበው ዓለም አቀፍ እውቅና እንዲያገኙ ጥረት 
እንደተደረገ ሁሉ የእንክብካቤና ጥበቃ ሥራው ላይም 
በተመሳሳይ መሠራት እንዳለበት ይገልጻሉ። 

እንደ ፕሮፌሰር ጌታቸው ማብራሪያ፤ የቅርሶቹን 
ጥቅም ከሀገር አንጻር ብቻ የሚታይ ከሆነ ዘርፉ 
በምጣኔያዊ እድገት ላይ እንዲያመጣ የሚፈለገውን 
ውጤት ማምጣት አይቻልም። የማኅበረሰብ 
ተሳታፊነትና ተጠቃሚነት መኖር አለበት። ማኅበረሰብ 
ሲጠቀም ጠብቆና ተንከባክቦ ይይዛቸዋል። የኔነት 
ስሜት ይኖረዋል። ይህ ካልሆነ ቅርሶቹ የመኖር 
ህልውናም ፈተና ውስጥ ሊገባ ይችላል፡፡

ማን ምን ይስራ የሚለውንም ፕሮፌሰር ጌታቸው 
እንደገለጹት፤ በመንግሥት ኃላፊነት የተሰጠው 
ተቋም ከፍተኛውን ድርሻ መወጣት ይኖርበታል። 
ተቋሙ በማስተባበር፣ በመምራት፣ ምቹ መደላድል 
የመፍጠር ሚና አለው። የሚሰራውን ሥራም ተግባርና 
ተልዕኮውን መወጣት ያለበት በፖሊሲ በማስደገፍ 
ነው። በሌላ በኩልም ቅርሶቹ በሚገኙበት አካባቢዎች 
መንገድ፣ መብራት፣ ስልክ፣ የትራንስፖርት አገልግሎት 
ለእንግዶች ወይንም ለቱሪስቶች ማረፊያና መዝናኛ 

ቅርሶች ዓለም አቀፍ እውቅና እንዲያገኙ ከማድረግ ባሻገር

ሴቶች
ማህበራዊ

አስመረት ብስራት

የዳግማዊ ምኒልክ ሁለተኛ ደረጃ ተማሪዎች ናቸው። 
ገና በአፍላው የእድሜ መባቻ ላይ ያሉ። ለዚህ ጽሑፍ 
ግብዓት ይሆነኝ ዘንድ የትምህርት ቤቱን ወጣት ተማሪዎች 
ለማነጋገር በሄድኩበት ወቅት ነበር የተገናኘነው። ስማቸው 
እንዳይጠቀስ ያስጠነቀቁን ወጣቶች በፍፁም ነፃነት እንዲህ 
ብለውናል።

ልጅነታቸው ያሳሳል። የሚያወሩት ነገር በሙሉ 
ለእድሜያቸው የማይመጥን መሆኑ ደግሞ ነገሩን ከበድ 
ያደርገዋል። ድንገተኛ የእርግዝና መከላከያ መጠቀምን 
ምንም ጉዳት እንደማይኖረው ነው የሚያስቡት። በአፍላ 
የወጣትነት ጊዜ ላይ ግንኙነት መጀመራቸውን እንደ ጥፋት 
አይመለከቱትም። ሁለቱም ወጣት ሴቶች የወንድ ጓደኛ 
እንደላቸውና በወር ከሶስት እስከ ስድስት ለሚደርስ ጊዜ 
ፆታዊ ግንኙነት እንደሚያደረጉ ነው የሚናገሩት።

ኤች አይ ቪና ሌሎች የአባላዘር በሽታዎች እንዳይዟቸው 
ብሎም  እርግዝናን ለመከላከል ኮንዶም ይጠቀሙ እንደሆነ 
ብዬ ብጠይቃቸውም ምንም ዓይነት ኮንዶም የመጠቀም 
ፍላጎት እንደሌላቸውና ለእርግዝና መከላከያነት ግን በቋሚነት 
ፖስት ፒሊን እንደሚጠቀሙ ተናግረዋል። የኤች አይ ቪ 
ጉዳይ ብዙም እንደማያሳስባቸውና ዋናው ጭንቀታቸው 
እርግዝና መሆኑን ሁሉም በአንድ ቃል የሚናገሩት ነው። 

ስለ ፖስት ፒል በስፋት ስለሚወራ ሁሉም በሚባል ደረጃ 
የሁለተኛ ደረጃ ተማሪዎች ያውቁታል የሚሉት ወጣቶቹ 
በእርግዝና ምክንያት በማህበራዊ ሕይወት ላይ ከሚመጡ 
ችግሮች ስለሚያደናቸው እንደሚወዱት ይናገራሉ።

ይህን ቅጥ ያጣ የድንገተኛ እርግዝና መከላከያ አጠቃቀም 
አፍላ ወጣት ሴቶች ላይ የሚያደርሰው የጎንዮሽ ጉዳት አይኖር 
ይሆን ስንል በዘውዲቱ መታሰቢያ ሆስፒታል የማህፀን እና 
ፅንስ ስፔሻሊስትና ዲፓርትመንት ሄድ Department Head 
የሆኑትን ዶክተር ዳዊት መስፍንን አነጋግረናል።

ዶክተር ዳዊት እንደሚሉት አንዲት ሴት ግንኙነት 
ከጀመረች በኋላ ላልተፈለገ እርግዝና እንዳትገለጥ የሚያደርጉ 
በርካታ ዓይነት የወሊድ መቆጣጠሪያ ዓይነቶች አሉ። በክንድ 
የሚቀበር፤ በማህፀን ውስጥ የሚቀመጥ፤ በአፍ የሚወሰድ 
ክኒንና ተፈጥሯዊ የመከላከያ መንገዶች ተጠቃሽ ናቸው።

ፒስት ፒልም የድንገተኛ የወሊድ መከላከያ ነው። 
ይህ ድንገተኛ መቆጣጠሪያ  ቋሚ ወይም መደበኛ የወሊድ 
መቆጣጠሪያ ከሚባሉት ውስጥ አይመደብም። ያልታሰበ 
ግንኙነት ካለ ወይንም ደግሞ አንዲት ሴት ቋሚ የሆነ 
የወሊድ መቆጣጠሪያ የምትጠቀም ሆና ሳለ ድንገት የምትረሳ 
ከሆነ፤ ወይም ደግሞ ኮንዶም የምትጠቀም ሆኖ ኮንዶሙ 
የመቀደድ የመሳሰሉት ነገር ካለ ፖሰት ፒል እንድትጠቀም 
እንመክራለን ይላሉ።

ከተጠቀሱት ነገሮች ውጭ አንዲት ሴት ደጋግማ 
ፖስት ፒል እንድትጠቀም አይመከርም የሚሉት ዶክተር 
ዳዊት ይህም የሆነበት ምክንያት ፖስት ፒል እስከ ሰማኒያ 
በመቶ ስኬታማ መቆጣጠሪያ ነው ተብሎ ይታሰባል። 
ነገር ግን  አስራ አምስት ከመቶ በሚሆኑ ሴቶች ላይ በብዙ 
ነገሮች ምክንያት ፖስት ፒል ላይሳካና እርግዝና ሊከሰት 
የሚችልበት ሁኔታዎች በመኖራቸው ፖስት ፒልን አዘውትራ 
እንድትጠቀም እንዳይፈቀድ አድርጎታል።

ሌላው ፖስት ፒል የሚሰራው የእንቁላል መለቀቅን 
በማዘግየት ነው። ያ ማለት አንዲት ሴት በአንድ ወር 
ውስጥ አንድ እንቁላል ነው የምትለቀው። ያም ኦቭሌሽን 
ይባላል። ያንን እንቁላል እንዳይለቅቅ ወይም እንዲዘገይ 
በማድረግ መስራት ነው እንግዲህ የፖስት ፒል ተግባር። 
ነገር ግን እንቁላሉ ከተለቀቀ በኋላ ፖስት ፒልን አንዲት ሴት 
ለመውሰድ ብትሞክር እርግዝና የመከሰት እድሉ ከፍተኛ 
ሊሆን ይችላል ብለዋል።

ፖስት ፒል ተደጋግሞ በሚወሰድበት ጊዜ ፔሬድን (የወር 
አበባን) ማዘግየት ወይም አንዲት ሴት የምትጠብቀውን 
ፔሬድ አዘግይቶ ወይም ከቀኑ አስቀድሞ ማምጣት፤ ፔሬድ 
በሚመጣበት ጊዜ ከፍተኛ ህመም እንዲሰማት ማድረግ 
የፖስት ፒል የጎንዮሽ ጉዳት ነው ተብሎ ይታሰባል።

ሌላው ጉዳት ከላይ እንዳነሳነው ፖስት ፒል ሥራውን 
የሚሰራው እንቁላል መለቀቅን በማዘግየት ሲሆን ሌላው 
ደግሞ መራቢያ አካላት ላይ ያሉ ፈሳሾች በማወፈር እርግዝና 
እንዳይከሰት ወይም የወንድ ዘር እንዳይገባ የማድረግ ሥራን 
ይሠራል። ፖስት ፒል ውስጡ ፕሮጅስትሮን የተባለ ንጥረ 
ነገር አለው፤ ይህ ነጥረ ነገር አንዳንድ ጊዜ አንዳንድ ሴቶች 
ላይ እንቁላል ቱቦ ላይ እንዲቆይ ያደርገዋል። እንቁላል 
የሚቀበለው ቱቦ ማለትም እንቁላልን ተቀብሎ ወደ ማህፀን 
የሚያስተላልፍ ሥራ ነው የሚሰራው። ይህ የቱቦን ሥራ 
ወይንም እንቁላልንና የወንድ ዘርን ተቀብሎ ወደ ማህፀን 

የማስተላለፍ ሥራ ማዘግየት፤ ወደ ማህፀን የሚያመጣበትን 
አንድ ሳምንት በማዘግየት ከማህፀን ውጭ እርግዝና ሊከሰት 
እንዲችል ሊያደርግ  ይችላል ብለዋል። 

በአጠቃላይ "ድንገተኛ እርግዝና መከላከያ እንክብሎች 
በተደጋጋሚ ሲወሰዱ የሆርሞን መዛባትን በማስከተል የወር 
አበባ ማስተጓጎል፣ ማህጸን እርግዝና እንዳይዝ በማድረግ 
ጉዳት የሚያስከትል ተጽዕኖ አላቸው" ‹ፖስት ፒል› ድንገተኛ 
እንጂ ቋሚ የእርግዝና መከላከያ አይደለም። ተደጋግሞ 
የሚወሰድ ከሆነም የሚያስከትለው የጎንዮሽ ጉዳት አለ። 
የብልት መድማት፣ የማህጸን ጽንስን መሸከም አለመቻል 
ከሚያስከትላቸው ዘላቂ የጤና ጉዳቶች መካከል ይጠቀሳሉ።

ከፖስት ፒል ጋር ተያይዞ ያሉ ጉዳቶች ብቻ ሳይሆን 
የተሳሳቱ አመለካከቶችም አሉ የሚሉት ዶክተር ዳዊት 
ፖስት ፒል መካንነት ያመጣል የሚባለው ነገር እጅግ በጣም 
የተሳሳተ ነው ብለዋል። ፖስት ፒል ማህፀን ላይ ዘላቂ የሆነ 
ሥራ ስለሌለው መካንነትን ሊያመጣ አይችልም። በርግጥ 
ፖስት ፒልን በተደጋጋሚ የሚወስዱ ሴቶች ፔሬድ መዘባት 
ስለሚገጥማቸው ወቅታዊ እርግዝና የማይፈጠርበት አጋጣሚ 
ሊኖር ቢችልም ለዘላቂ ጉዳት ግን አይዳርግም ብለዋል። 

“ሌሎቹ የወሊድ መከላከያ መንገዶች የተዘነጉ ይመስላል” 
ያሉን ዶክተሩ። “በተለይ ወጣቶች ከቅድመ ጥንቃቄ ይልቅ 
የድህረ-ርምጃዎች ላይ አተኩረዋል። የሚፈሩት እርግዝናን 
ብቻ ነው። የሚጠነቀቁት እንዳያረግዙ ብቻ ነው። ይህ 
መሆኑ የድንገተኛ እርግዝና መከላከያ እንክብሎችን ሽያጭ 
ብቻ ሳይሆን ኤች አይ ቪን ጨምሮ ሌሎች የአባላዘር 
በሽታዎችን ሥርጭትም ጨምሯል” ይላሉ።

እንደ አጠቃላይ ወጣቶች ስለጉዳዩ በቂ እውቀት 
ስለሌላቸው እያንዳንዱ  ነገርን አቅልሎ የመመልከት ሁኔታ 
ይታይባቸዋል የሚሉት ዶክተሩ፤ ወጣቶቹ በቂ እውቀት 
እንዲኖራቸው በሁለተኛ ደረጃ ትምህርት ቤቶች ላይ ጠንከር 
ያለ የሥነ ተዋልዶ ጤና ትምህርት መስጠት አስፈላጊ ነው 
ይላሉ። ወጣቶቸ ያላቸው የእውቀት ውስንነት ስላለ ነው 
ኤች አይ ቪና ሌሎች የአባላዘር ህመሞችን ሳይፈሩ እርግዝናን 
እንዲፈሩ ያደረጋቸው ስለዚህ በቂ ግንዛቤ ማስጨበጫ 
ያስፈልጋል ብለዋል።

“በመድኃኒት ቤቶች ላይ እንደተፈለገ ነው ይህ መድኃኒት 
የሚገኘው።  እዚህ ጉዳይ ላይ መንግሥትም አፅንኦት ሰጥቶት 
መድኃኒት ቤቶችም ገደብ እንዲኖራቸው፤ ወይም በማዘዣ 
ብቻ  የሚገዛ  ሊሆን ቢችል ከመድኃኒቱ ጋር የሚመጣው 
የጎንዮሽ ጉዳት ሊቀንስ ይችላል ብዬ አስባለሁ” በማለት 
አሳስበዋል።

ሌላው ፖስት ፒል ብቻ በመጠቀም ከእርግዝና በላይ 
አስፈሪ የሆኑትን ህመሞች ማለትም ሂፕታይተስን፤ ኤች 
አይ ቪን፤ የአባላዘር በሽታዎችን እንድንረሳ እየተደረገ 
ነው። ፖስት ፒል ስጠቀሙ በግንኙነት ምክንያት የሚመጡ 
ህመሞች ላይ ትኩረት ማድረግ አልተቻለም። 

ከቅርብ ዓመታት ወዲህ በኢትዮጵያ በስፋት ከተዋወቁት 
የወሊድ መቆጣጠሪያ መንገዶች መካከል  «ፖስት ፒል» 
ወይም ድንገተኛ የእርግዝና መከላከያ ዘዴ የብዙዎችን 
ወጣቶች ቀልብ ስቧል። ሆኖም ስለሚያስከትለው ጉዳት ግን 
ብዙ የሚባል ነገር የለም።  

ሆኖም ያልተጠበቀ ወሲባዊ ግንኙነትን፣ ሌላ የእርግዝና 
መከላከያዎች አስተማማኝነት በሚያጠራጥርበት ጊዜ 
ወይንም መደፈርን ተከትሎ ከሚወሰዱ የተለያዩ የእርግዝና 
መከላከያ መንገዶች መካከል የአስቸኳይ ጊዜ የእርግዝና 
መከላከያ እንክብሎች የሚባሉት በረሳቸው ቋሚ መከላከያ 
ሊሆኑ የማይችሉ ናቸው። 

እነዚህ እንክብሎች ግንኙነት በተደረገ በ72 ሰዓታት 
ውስጥ መወሰድ ሲገባቸው የሚወሰዱበት መጠን እንደ 
ኬሚካል ይዞታቸው ይለያያል። መከላከያዎቹን ለመውሰድ 
መዘግየት እርግዝና ሊያጋጥም የሚችልበትን ሁኔታ ይበልጥ 
እንዲጨምር ያደርጋል።

ዶክተር ዳዊት እንደሚሉት ድንገተኛ የእርግዝና 
መከላከያ ዘዴ የሚባሉትን ከአንድ ጊዜ በላይ መጠቀም 
አይመከርም። እርግዝናን የሚሸሹት ወጣት ሴቶች የድንገተኛ 
የእርግዝና መከላከያ ዘዴ የሚባሉት ተጠቃሚዎች ለጎንዮሽ 
ጉዳቱ ተጋላጭ ናቸው።

“የፖስት ፒል አጠቃቀም ‘መረን የለቀቀ ነው’ የሚል 
ድምዳሜ ላይ ለመድረስ በጥናት ላይ የተደገፈ መረጃ ማቅረብ 
ያስፈልጋል” ብለውናል። “ማንኛውም መድኃኒት ጥቅም 
ላይ ከመዋሉ በፊት በተገቢው ሐኪም ሊታዘዝ፣ በታዘዘው 
መሠረት ሊወሰድ ይገባል። መድኃኒት መደብር ውስጥም 
ሆነ በቤት ውስጥ ሲቀመጥ በአምራች ድርጅቱ በተፈቀደው 
የአየር ንብረት እና እርጥበት ሊሆን ይገባል። እነዚህ ነገሮች 
ካልተሟሉ የመድኃኒቱ ፈዋሽነት ሊቀንስ፣ ታካሚውን 

የተወሳሰበ የጤና ችግር ውስጥ ሊከት የሚችልበት አጋጣሚ 
ከፍ ያለ ነው” የሚሉት ሐኪሙ ድንገተኛ የእርግዝና መከላከያ 
እንክብሎች ከሆርሞን ጋር ግንኙነት ስላላቸው በዓመት 
በተደጋጋሚ ሊወሰዱ እንደማይገባ መክረዋል። የእንክብሎቹ 
በተደጋጋሚ መወሰድ ከማሕጸን ውጭ ለሚፈጠር እርግዝና 
ሊያጋልጥ እንደሚችል ያነሱት ዶክተሩ “የድንገተኛ የእርግዝና 
መከላከያ ስሙ እንደሚያመለክተው ከብዙ ጊዜ አንድ ጊዜ 
በድንገት ለሚፈጠር ክስተት እንዲያገለግሉ እንጂ እንደ ቋሚ 
መከላከያ እንዲቆጠሩ አይመከርም” ሲሉ ንግግራቸውን 
ቋጭተዋል።

ዶክተር ዳዊት እንደሚሉት በሌላ በኩል በመጀመሪያዎቹ 
የወጣትነት ዕድሜዎች ላይ ግንኙነት መጀመር በአብዛኛው 
ለማህፀን ጫፍ ካንሰር ያጋልጣል። ይህን የማህፀን ጫፍ 
ካንሰርን የሚያመጣው ቫይረስ ሂውማን ፓፒሎማ  ቫይረስ 
ይባላል። ይህ ቫይረስ ደግሞ አንዲት ሴት በለጋ ዕድሜዋ 
ማለት የማህፀን ጫፍ ለጋ በሆነበት ባልዳበረበት ጊዜ 
ግንኙነት የምትጀምር በመሆኑ ለቫይረሱ ሊጋለጥ ይችላል።

ሌላው በለጋ ዕድሜ ወይም በኩርድና ጊዜ የሴት ልጅ 
የመራቢያ አካል ብዙ ዓይነት ለውጦች ያመጣል ይህ ለውጥ 
ደግሞ የተለያዩ ኬሚካሎች መፈጠራቸው ማህፀን ጫፍ ላይ 
ለውጦች ያመጣል። ይህ ለውጥ ለዚህ ቫይረስ የመጠቃት 
ዕድልን ይጨምራል። ጥንቃቄ የጎደለው ሲሆን ደግሞ 
ይበልጥ ተጋላጭነቱ ይጨምራል።

ይህ ቫይረስ ብዙ ሴቶች በአንድ ዓመት ውስጥ 
ሰውነታቸው የመቋቋም አቅሙ ከፍተኛ እስከሆነ ድረስ 
ሊገሉት ይችላሉ። ሰውነታቸው በሽታን የመቋቋም 
አቅማቸው አነስተኛ በሆኑ ሰዎች ላይ ይህ ቫይረስ ሥራውን 
በመቀጠል የማህፀን ጫፍን ካንሰር ሊያደርግ ይችላል።

ይህ ካንሰር እስከ አስር ዓመት ጊዜ ሊሰጥ ስለሚችል 
ሴቶች ግንኙነት ከጀመሩበት ጊዜ አንስቶ ምርመራ ማድረግ 
ይኖርባቸዋል። ይህ ማለት ቫይረሱ የፈጠራቸውን ካንሰሮች 
ከአምስት እስከ አስር ደቂቃ በሚደርስ ሕክምና ማከም 
ይቻላል። ሕክምናውም መቶ በመቶ ውጤታማ ነው። 
ስለዚህ ሴቶች ግንኙነት ከጀመሩበት ጊዜ ጀምሮ በየሶስት 
ዓመቱ ምርመራ ማድረግ ይገባቸዋል።

ማወቅ ለመዳንም፤ ለቅድመ መከላከልም ጠቃሚ ነውና 
ወጣቶቻችን ላይ የግንዛቤ ማስጨበጫ ሥራዎች በስፋት 
መሥራት ይገባናል በሚል መልእክት ዶክተር ዳዊት የነበርን 
ቆይታ ቋጭተዋል።

ፖስት ፒል እና የጎንዮሽ ጉዳት

ዶክተር ዳዊት መስፍን

“በመድኃኒት ቤቶች ላይ 
እንደተፈለገ ነው ይህ መድኃኒት 
የሚገኘው።  እዚህ ጉዳይ ላይ 
መንግሥትም አፅንኦት ሰጥቶት 

መድኃኒት ቤቶችም ገደብ 
እንዲኖራቸው፤ ወይም በማዘዣ 

ብቻ  የሚገዛ  ሊሆን ቢችል 
ከመድኃኒቱ ጋር የሚመጣው 

የጎንዮሽ ጉዳት ሊቀንስ ይችላል 
ብዬ አስባለሁ”



በጋዜጣው ሪፖርተር

በማዕከላዊ ጃፓን በትናንትናው ዕለት ከባድ ርዕደ 
መሬት ተከስቷል።

በ90 ደቂቃዎች ውስጥ በሬክተር ስኬል ከ4 ነጥብ 
በላይ ሆነው የተመዘገቡ 21 የርዕደ መሬት ክስተቶች 
መመዝገባቸውንም የሀገሪቱ የሜቲዮሮሎጂ ኤጀንሲ 
አስታውቋል።

በርዕደ መሬት መለኪያ 7 ነጥብ 6 ሆኖ 
የተመዘገበው አደጋ ከፍተኛ የባህር ማዕበል ወይም 
ሱናሚ ሊያስከትል እንደሚችል በመጥቀስም ዜጎች 
ቤታቸውን ለቀው እንዲወጡ አሳስቧል።

ኢሽካዋ በተባለው አካባቢ እስከ 5 ሜትር ከፍታ 
ያለው ሱናሚ ሊከሰት እንደሚችል በመገለጹም 
በሺዎች የሚቆጠሩ ነዋሪዎች በአዲስ ዓመት በዓል 
ከቤታቸው ለመውጣት ተገደዋል ነው የተባለው።

የሀገሪቱ ብሄራዊ የቴሌቪዥን ጣቢያ “ካላችሁበት 
ውጡ” የሚል ጽሁፍ በተደጋጋሚ በማሳየት ላይ 
ሲሆን፥ በማህበራዊ ሚዲያዎች ርዕደ መሬቱ 
ያደረሰውን ጉዳት የሚያሳዩ ምስሎች እየተለቀቁ ነው።

ለርዕደ መሬት ተጋላጭ የሆነችው ጃፓን ሱናሚ 

ማረፊያ

ዓለም አቀፍ

አዲስ ዘመን ድሮ

ሙሉጌታ ብርሃኑ

የዛሬው አዲስ ዘመን ድሮ ወደ 1964ዓ.ም 
ይወስደናል።  በወቅቱ ተከስተው ካለፉ፤ አለፍ ሲሉም 
ግርምትን የሚያጭሩብን ጉዳዮችን እናስታውሳለን።  
በጆሞ ኬንያታ የተሰየመው የአዲስ አበባው ጎዳና፤ 
የጉማሬው ንክሻና በቁማር ሰው ያጋደለውን ኮት 
ጨምሮ ሌሎች ጉዳዮችንም በማከል ቀርበናል። 

ፊደል ሠራዊት እርዳታ ለማግኘት በዓል 
ያዘጋጃል

በኢትዮጵያ የፊደል ሠራዊትን ጠቅላላ አገልግሎት 
በበለጠ ከፍ ለማድረግ ባለው ዕቅድ መሠረት፤ 
አንድ ከፍተኛ በዓል ተዘጋጅቶ አንድ ሚሊዮን ብር 
ለማግኘት የሚያስችል ዕቅድ እንዳለው ተገለጸ። 
ከታኀሣሥ 7 ቀን እስከ ጥር 7 ቀን 1964ዓ.ም 
የሚከበረው የኢትዮጵያ የፊደል ሠራዊት አራት 
ሳምንት በአዲስ አበባ ከተማ በ1 ሺህ ተማሪዎች 
አማካይነት የገንዘቡ እርዳታ ፕሮግራም የሚካሔድ 
መሆኑን ዶክተር ኤፍሬም ይስሐቅ ለጋዜጠኞች 
በሰጡት መግለጫ አረጋግጠዋል።  የገንዘቡም 
ስብሰባ የሚከናወነው፤30 ሺህ የደረት ጌጦች 
በመሸጥ ነው። 
 (አዲስ ዘመን ታኅሣሥ 3 ቀን 1964ዓ.ም)

 በአዲስ አበባ ከተማ በጆሞ ኬንያታ ስም 
መንገድ ይሰየማል

በመስቀል ዓደባባይና በድራይቭ ኢን ቲያትር 
መካከል ያለው ጎዳና፤ “የክቡር ፕሬዝዳንት ጆሞ 
ኬንያታ መንገድ” ተብሎ ዛሬ 4 ሰዓት ላይ የሚሰየም 
መሆኑን ትናንት ከአዲስ አበባ ማዘጋጃ ቤት የደረሰን 
ዜና ገለጠ። 
የመንገዱንም ስያሜ በግርማዊ ንጉሠ ነገሥት ፈቃድ 

በሥፍራው ተገኝተው በይፋ የሚያስተዋውቁት፤ 
ክቡር ዶክተር ኃይለ ጊዮርጊስ ወርቅነህ የአዲስ አበባ 
ከተማ ከንቲባ ናቸው። 
በዚህም ሥነ ሥርዓት ላይ የኬንያ ኤምባሲ ከፍተኛ 
ባለሥልጣኖችና የተጋበዙ እንግዶች፤ እንዲሁም 
የከተማው ሕዝብ ይገኛሉ። 
ክቡር ከንቲባው መንገዱ በክቡር ጆሞ ኬንያታ የኬንያ 
ፕሬዝዳንት ስም እንዲጠራ ከግርማዊ ንጉሠ ነገሥት 
ቀዳማዊ ኃይለ ሥላሴ መፈቀዱን በሚያስተዋውቁበት 
ወቅት፤ አጭር ንግግር ያደርጋሉ።  የጦር ሠራዊት 
የሙዚቀኞች ጓድም በዚሁ ሥፍራ በመገኘት በሥነ 
ሥርዓቱ  ወቅት የሁለቱን ሀገሮች የሕዝብ መዝሙር 
ያሰማል። 
(አዲስ ዘመን መጋቢት 24 ቀን 1964ዓ.ም)

በቁማር የተያዘ ኮት ሰው በጩቤ አጋደለ
በቁማር ጨዋታ ብዙ ገንዘብ ተበልቶ ኮቱን በዕዳ 
አስይዞ፤ በመጨረሻው በዕዳ የተያዘውን ኮቱን 
ለማስመለስ  በተነሣው ጠብ፤ ተክለ አረጋይ ወሰኔ 
የተባለው፤ እሸቱ ማተቤን በጩቤ ወግቶ ገድሏል 
በመባል ተከሶ ፍርድ ቤት ቀረበ። 
ሟቹን ገደለ የተባለው ሰው በአዲስ አበባ ደጃዝማች 
ነሲቡ ሠፈር ከአንድ ሻይ ቤት ጓዳ ውስጥ ከሌሎች 
ግብረአበሮቻቸው ጋር ቁማር ሲጫወቱ በመጀመሪያ 
ሟች ብዙ ገንዘብ በቁማር ወስዶበት፤ በመጨረሻም 
ተክለ አረጋይ በጨዋታው በማየሉ በተፈጠረው 
አለመግባባት መሆኑን፤ አዲስ አበባ ከፍተኛ ፍርድ 
ቤት 1ኛ/ ወንጀል ችሎት የቀረበው የዓቃቤ ሕግ ክስ 
ይዘረዝራል። 
ሟቹ አደጋው ሊደርስበት የበቃው መጀመሪያ ኮቱን 
በቁማር አስይዞ ራቁቱን  ወደ ቤቱ ለመግባት ባደረበት 

ብስጭት ምክንያት፤ ከአራት ገላጋዮች አምልጦ ገዳዩን 
በመያዙ፤ገዳዩም አልሞት ባይ ተጋዳይ በመሆን በጩቤ 
የወጋው መሆኑን ምስክሮች አስረድተዋል።  ተከሳሹም 
አምኗል። 
የቁማር ቤት ተጋዳዮች አዲስ አበባ ከፍተኛ ፍርድ 
ቤት 1ኛ ወንጀል ችሎት ቀርቦ፤ ገዳዩ በቀጠሮ ወህኒ 
ቤት ሆኖ፤ የአልሞት ባይ ተጋዳይ ክርክሩን ከፍቶ 
በጠበቃው አማካይነት በነጻ መለቀቅ አለብኝ በማለት 
ሙግቱን ቀጥሏል። 
(አዲስ ዘመን ህዳር 13 ቀን 1964ዓ.ም)

ጉማሬ በንክሻ ሰው ገደለ
ጅማ፤(ኢ.ዜ.አ)- ተነቦ ቀበሌ ነዋሪ የነበር አንድ የ22 
ዓመት ወጣት ባለፈው ማክሰኞ በጉማሬ ተነክሶ ሞተ። 
ከድር አባጊቤ ይሔው ወጣት በጉማሬ ተነክሶ የሞተው 
በሊሙ ኮሳ ወረዳ ውስጥ ተነቦ በተባለው ቀበሌ በእርሻ 
ሥራ ላይ እንዳለ መሆኑን የወረዳው ዋና ጸሐፊ አቶ 
ለማ አዱኛ ገልጠዋል። 
ከድር ከጊቤ ወንዝ ውስጥ በወጣው ግዙፍ ጉማሬ 
የቀኝ ታፋውን በተነከሰበት ወቅት ባሰማው ጩኸት 
የአካባቢው ሕዝብ ወዲያውኑ ለእርዳታ ደርሶ ነበር።  
ሆኖም ጉማሬው በቶሎ ተመልሶ ወደ ዉሀው ውስጥ 
ሲገባ  በደረሰበት አደጋ ወዲያውኑ ሕይወቱ አልፏል። 
(አዲስ ዘመን ታኅሣሥ 10 ቀን 1964ዓ.ም)
       ለፈገግታ ያህል
በአንድ አገር አንድ ፌዘኛ ሰው ከሚስቱ ጋር ይኖር 
ነበር።  ከዕለታት አንድ ቀን ሚስቱ አርግዛ  ልትወለድ  
ስታምጥ ሰውየው ሰለቸውና፤ ወደ ውጪ ወጥቶ አንድ 
መጠጥ ቤት ገብቶ ሲጠጣ ሦስት ሰዓት ሆነ፤ ከዚያም 
ወደቤቱ ሲገባ ጎረቤቶቹ እንኳን ደስ አለህ  ሚስትህ 
ሦስት ልጆች ወልዳለች አሉት።   ኸረ ጥሩ ነው እንኳን 

በስድስት ሰዓት አልመጣሁ፤ ስድስት ወልዳ ትጠብቀኝ 
ነበር እኮ አለ ይባላል። 
(አዲስ ዘመን ጥር 13 ቀን 1964ዓ.ም)
      አንድ ጥያቄ አለኝ

ይድረስ ለጳውሎስ ኞኞ
*እኔ ባረጀሁበት ጊዜ የሚፈጠረው ሴት ሁሉም 
ቆነጃጅት ነው።  ይኸ ነገር እንዴት ነው?  
           - ኃ-ዳ
-የርሶም ልጅነት ጊዜ ብዙ ቆነጃጅት ነበሩ።  ያኔ እኩያ 
ለእኩያ እየተናነቃችሁ ልብ አትሉትም ነበርና ነው። 
*ንጉሥ ዳዊት ያኖራቸው ሚስቶች በጠቅላላው 140 
ሲሆኑ፤ ልጁ ሰለሞን የተወለደው ከየትኛዋ ሴት ነው? 
ስሟስ ማን ይባላል?
            ተፈራ አሊጋዝ(ከጎንደር)
-ከኦርዮ ከነጠቃት ቤርሳቤህ ከምትባለው ሚስቱ 
ነው። 
*አንዳንድ ሴቶች ቡና ያፈሉና አንድ ሁለት ሲኒ ከምድር 
ላይ ያፈሳሉ።  ምን ማለታቸው ነው?
            ታደለ ህሌቦ(ከመቂ)
-እንዲያው የሚሆን እየመሰላቸው የያዙት አጉል 
አምልኮ ነው።  ምንም ጉዳይ የለውም።  ይልቅስ 
ቡናቸውን ባያባክኑ ደኅና ነው። 
*አበበና አልማዝ የአንድ እናት ልጆች ናቸው።  አበበ 
ሚስት አግብቶ ለማን ወለደ።  ለማ ደግሞ በለጠን 
ወለደ፡፤ አልማዝ ባል አግብታ ሽፈራውን፤ ሽፈራው 
ደግሞ አዲስን ወለደ፤ የበለጠና የአዲስ ዝምድና ምን 
ይባላል?
   ግርማ ደምሴ
-ያንድ አያት ልጆች ይባላሉ። 
  (አዲስ ዘመን ህዳር 13 ቀን 1964ዓ.ም)

ይከሰታል በሚል ዜጎቿን ስታስጠነቅቅ ከ2011 በኋላ 
የዛሬው ለመጀመሪያ ጊዜ ነው ብሏል ሬውተርስ 
በዘገባው።

በማዕከላዊ ጃፓን አውራ ጎዳናዎችን ዝግ 
ያደረገውና ከ36 ሺህ በላይ ሰዎችን ከኤሌክትሪክ 
ያቆራረጠው አደጋ በሰዎች ህይወት ላይ ያደረሰው 
ጉዳት አልተገለጸም።

የጃፓን መንግሥት ቃል አቀባይ ዮሺማ ሃያሺ 
ተጨማሪ የርዕደ መሬት አደጋዎች ሊከሰቱ እንደሚችሉ 
አስጠንቅቀዋል።

ደቡብ ኮሪያ በበኩሏ በምስራቃዊ የባህር ዳርቻዋ 
ጋንግዎን ግዛት ዛሬ ሱናሚ ሊከሰት እንደሚችል 
ገልጻለች።

ሩሲያም ቭላዲቮስቶክ እና ናክሆድካ በተባሉት 
የወደብ ከተሞች ከባድ የውቅያኖስ ማዕበል ወይም 
ሱናሚ ሊከሰት ስለሚችል ነዋሪዎች ተገቢውን ጥንቃቄ 
እንዲያደርጉ ማሳሰቧን ታስ ዘግቧል።

በሰሜን ምስራቃዊ ጃፓን ከ13 አመት በፊት 
በተከሰተው ከባድ ርዕደ መሬትና ባስከተለው ሱናሚ 
ከ18 ሺህ በላይ ሰዎች ህይወታቸው ማለፉ ይታወሳል 
ሲል የዘገበው አል ዓይን ነው።

በማዕከላዊ ጃፓን ከባድ ርዕደ መሬት ተከሰተ

በጋዜጣው ሪፖርተር 

የዴንማርክ ንግሥት ማርጋሬት ሁለተኛ 
የአውሮፓውያኑን አዲስ ዓመት በማስመልከት 
ለሕዝባቸው ባደረጉት ንግግር ሳይጠበቅ ከዙፋኑ 
እንዲሚወርዱ ተናገሩ።

ንግሥት ማርጋሬት ሁለተኛ በንግግራቸው ከሁለት 
ሳምንታት በኋላ ለ52 ዓመታት ከነገሱበት ዙፋን 
እንደሚወርዱ ይፋ አድርገዋል።

የ83 ዓመቷ ንግሥት ንግሥናውን ለወንድ ልጄ 
ልዑል አልጋ ወራሽ ፍሬድሪክ አስረክባለሁ ብለዋል።

ማርጋሬት ሁለተኛ እአአ 1972 ላይ የአባታቸው 
ንጉሥ ፍሬድሪክ 4ኛ ሞትን ተከትሎ ነበር ዙፋን ላይ 
የወጡት።

ንግሥቷ ከወራት በፊት በጀርባቸው ላይ ያደረጉት 
ቀዶ ሕክምና ሥልጣን ለቀጣይ ትውልድ እንዲያሸጋግሩ 
እንዳደረጋቸው ተናግረዋል።

ማርጋሬት ለተደረገላቸው ድጋፍ የዴንማርክ ሕዝብን 
አመስግነው ከንግሥና የምወርድበት “ትክክለኛው ጊዜ 
አሁን ነው” ብለዋል።

የንግሥቷን ከዙፋን መነሳት ተከትሎ የ55 ዓመቱ 
ልዑል አልጋ ወራሽ ፍሬድሪክ የዴንማርክ፣ የግሪንላንድ 
እና ፋሮ አይላንድ ንጉሥ እና ርዕሰ ብሔር ይሆናሉ።

ንግሥት ማርጋሬት በዴንማርክ በብዙዎች ዘንድ 
ተቀባይነት ያላቸው ሲሆን ብዙ የሀገሪቱ ዜጎችም ንግሥቷ 
እስከ ሕልፈታቸው ድረስ በዙፋኑ ላይ ይቆያሉ ብለው 
ይጠብቁ ነበር።

ንግሥት ማርጋሬት በዴንማርክ ታሪክ ለረዥም 
ዓመታት በንግሥና የቆዩ ተብለው ተመዝግበዋል።

በብዙዎች ዴይዚ ብለው የሚጠሯቸው ንግሥት 
ማርጋሬት፤ ብዙ ሲጋራ በማጤስ እንዲሁም ሞባይል 
ስልክ እና ኢንተርኔት በመጥላት ይታወቃሉ።

እናታቸውን በመተካት መንበሩን የሚረከቡት 
ልዑል አልጋ ወራሽ ፍሬድሪክ ለአካባቢ ጥበቃ ባላቸው 
ተቆርቋሪነት ይታወቃሉ።

ልዑል አልጋ ወራሹ በሙያ ጠበቃ ከሆነችው 

ልዕልት ሜሪ አራት ልጆችን ወልደዋል። እነዚህ ወላጆች 
የልጆቻቸው አስተዳደገ ከሌሎች የተለየ እንዳይሆን በሚል 
በመንግሥት ትምህርት ቤቶች እንዲማሩ እስከማድረግ 
ደርሰዋል።

ንግሥት ማርጋሬት ለጥበብ ሥራዎች ትልቅ ፍቅር 
ያላቸው ሲሆን ብዙ ጊዜያቸውን አርቲስት ሆነው 
ያሳልፋሉ።

ንግሥቷ ትምህርታቸውን በዩናይትድ ኪንግደም 
ጊርተን ኮሌጅ እንዲሁም ለንደን ስኩል ኦፍ ኢኮኖሚክስ 
ተከታትለዋል።

እኤአ 1967 ላይ ከፈረንሳይዊ ዲፕሎማት ጋር 
ትዳር መስርተው ባለቤታቸው እአአ 2018 በሞት 
ተለይተዋቸዋል።

ንግሥቷ ሳይጠበቅ ከዙፋኑ ራሳቸውን እንደሚያገሉ 
ይፋ ባደረጉበት የአዲስ ዓመት ንግግራቸው በመካከለኛው 
ምሥራቅ እና በዩክሬን ስላለው ጦርነት እንዲሁም ደግሞ 
የአየር ንብረት ለውጥ ትኩረት መሰጠት እንዳለበት 
መልዕክት አስተላልፈዋል።

የዴንማርክ ንግሥት በአዲስ ዓመት 
ንግግራቸው ሳይጠበቅ ንግስና በቃኝ አሉ

ነፃ ሃሳብ
ፖለቲካ እና ልዩ ልዩ 

በትረ ሙሴ  (መልከ ኢትዮጵ)

አስታራቂዎች ብጹዓን ናቸው ይላል ታላቁ 
መጽሐፍ።  ማስታረቅም ሆነ መታረቅ ለብጹዕነት 
የሚያበቃ የክብር አክሊል ከሆነ ማስታረቅና መታረቅ 
ለምን አቃተን? ወደሚል ጥያቄ እመጣለሁ።  
የትኛውም ችግር አስታራቂ ሃሳብ ካገኘ ወደ ፍቅር 
የማይመጣበት ምንም ምክንያት የለም።  ችግሮቻችንን 
ከዚህ አንጻር ስንቃኛቸው አስታራቂ ነው ያጣነው 
ወይስ አስታራቂ ሃሳብ ነው የሌለን? ወደሚል 
ይመሩናል።  አሁን ባለው ነባራዊ ሁኔታ ሁለቱንም 
ያጣን ነን።  ሁለቱንም ማጣት ደግሞ ጉዳቱ ምን ያክል 
እንደሆነ መረዳት አይከብድም። 

ብሔራዊ ምክክር የአስታራቂነትን ሚና በመውሰድ 
ሃሳብ ተኮር በሆነ ሕዝባዊ መድረክ መጥቷል።  ይሄ 
ዕድል ላጣነውና እያጣነው ላለው ፍቅርና አንድነት 
እንደ መልካም አጋጣሚ የሚወሰድ ብቻ ሳይሆን 
ዳግም የምንተቃቀፍበት የእርቅና የይቅርታ መድረክም 
ጭምር ነው።  ስለሆነም ብሔራዊ ምክክር ኮሚሽንን 
እንደ አስታራቂ በመውሰድ የመታረቂያ ሃሳቦችን 
ደግሞ ከእያንዳንዳችን በማዋጣት ከምንምነት ሁሉም 
ወዳለው ማንነት መሸጋገር ይቻላል። 

የተለያዩ የዓለም ሀገራት ፖለቲካዊና ማህበራዊ 
ችግሮቻቸውን በእንዲህ ዓይነት መንገድ ነው የፈቱት።  
ለአብነት ደቡብ አፍሪካንና ሩዋንዳን ብንወስድ 
ለእንዲህ ዓይነቱ ጉዳይ ጥሩ አርአያ የሚሆኑ አፍሪካዊ 
ሀገራት ናቸው።  በዚህ ሕዝባዊ ተሳትፎ በኩል ነው 
አሁን ላላቸው ሀገራዊ ቁመና የበቁት።  በርግጥ በዕድሉ 
ያልተጠቀሙ አንዳንድ ሀገራትም አሉ።  መድረክ 
አዘጋጅቶ ከመወያየት ባለፈ ይሄ ነው የሚባል ቁምነገር 
ያልሰሩ። 

የእኛ ሀገራዊ ምክክር ግን ከዚህ የተለየ ነው።  
በልምድና በተሞክሮ፣ በሕዝባዊ ውይይት ሀገር 
ከለወጡ የአፍሪካና የአውሮፓ ሀገራት ተሞክሮ 
ተወስዶ የተጀመረ ነው።  ልክ እንደዚህ ሁሉ ከዚህ 
በፊት ሳንጠቀምባቸው ባለፉን የሀገራዊ ምክክር 
እድሎች ተምረን ለለውጥና ለተሐድሶ እንቅስቃሴ 
የጀመረ ነው።  ስለሆነም አዋጪነቱ ከፍ ያለ ነው።  
በሄደባቸው ዓመታትን በወሰደ የዝግጅትና የቅድመ 
ሁኔታ እንቅስቃሴ ዓላማውን እንደሚመታ የሚናገሩ 
ብዙዎች ናቸው።  አሁናዊ ቁመናውን ብንፈትሽ እንኳን 
የምክክሩ የመጨረሻ ምዕራፍ በሆነውና ወደተግባር 
በሚወስደው የክዋኔ አቅጣጫ ላይ እንደሚገኝ ማወቅ 
ተችሏል። 

በአስራ አንድ ክልሎችና ከተማ አስተዳደሮች 
ለምክክሩ የተሳታፊ ልየታና የአጀንዳ መነሻ ሃሳቦችን 
የማሰባሰብ ሥራ እየተከናወነ እንደሆነ የብሔራዊ 
ምክክር ኮሚሽን ኮሚሽነር ዮናስ አዳዬ (ዶ/ር) 
ለኢትዮጵያ ፕሬስ ድርጅት በሰጡት ቃለ መጠይቅ 
አረጋግጠዋል። 

ኃላፊነት እንዳለበት ባላደራ ኮሚሽን ሁሉንም 
ነገር በጥንቃቄና በኃላፊነት ይዞ እየተጓዘ እንደሚገኝ 
በተለያየ ጊዜ ከሰማናቸው የኮሚሽኑ መግለጫዎች 
ለማወቅ ችለናል። 

በሀገሪቱ ከሚገኙ  አስራ ሶስት ክልሎች በአስራ 
አንዱ ላይ የተሳታፊ ልየታና የመወያያ አጀንዳዎችን 
የማሰባሰብ ሂደት ጨርሶ ወደቀጣይ ምዕራፍ 
ተሸጋግሯል ያሉት ኮሚሽነሩ በኦሮሚያ፣ በማዕከላዊ 
ኢትዮጵያ፣ በሱማሌ ክልል የተባባሪዎችን ስልጠና 
ጨርሶ ወደሌሎች ክልሎች በመንቀሳቀስ ላይ 
ነው ብለዋል።  የተለያዩ የማኅበረሰብ ክፍሎችን፣ 
የዩኒቨርሲቲ ምሁራንን፣ የሀገር ሽማግሌዎችን፣ 
አባገዳዎችን፣ አዳ ሲንቄዎችን፣ ከእድር የተወጣጡ 
የማኅበረሰብ ክፍሎችን ያሳተፈው የተባባሪዎች 
ስልጠና በዝግጅትና በቅድመ ሁኔታ የተሳካለት 
እንደነበር ኮሚሽነር ዮናስ አዳዬ (ዶ/ር) ገልጸዋል። 

በአማራና በትግራይ ክልል ተመሳሳይ ሥራ ሊሰራ 
ዝግጅት ያለቀ ሲሆን በተለይ ከዩኒቨርሲቲ ምሁራን፣ 
ከሲቪክ ማህበራትና ከሀገር ሽማግሌዎች ጋር በመሆን 
ጥሩ ሥራ እንደሚሠራ አያይዘው ተናግረዋል።  ከዋናው 
ሀገራዊ ምክክር በፊት በሁሉም የሀገሪቱ አካባቢዎች 
ክልላዊ ሕዝባዊ ምክክር እንደሚደረግ የተጠቆመ 
ሲሆን ከዞን፣ ወረዳና ቀበሌ የተመረጡ ተሳታፊዎች 

በክልል ደረጃ ቅድመ ምክክር እንደሚያደርጉ 
በኮሚሽነሩ በኩል ተገልጿል።  ከዚህ ጎን ለጎን 
የኢትዮጵያ ጉዳይ ያገባኛል የሚሉ በውጭ የሚኖሩ 
ዲያስፖራዎች በዚህ ምክክር ላይ የበኩላቸውን 
እንደሚያደርጉ ተጠቁሟል። 

በያዝነው 2016 አጋማሽ ላይ ይካሄዳል ተብሎ 
የሚጠበቀው ሕዝባዊ የእርቅና የተግባቦት መንገድ 
እንደ አጀማመሩ ጥሩ ውጤቶችን ለሀገርና ሕዝብ 

ያመጣል ተብሎ ይጠበቃል።  በትላንት በዛሬ የፖለቲካ 
ዥዋዥዌ ውስጥ ወዲያ ወዲህ ለምትል፣ ባልሻረ እና 
ሊሽር ባላለ ቁስል እዬዬ ለምትል ሀገር ይሄን ዓይነቱ 
ነጻና ገለልተኛ መድረክ መፍትሔ ስለመሆኑ ብዙዎች 
መስክረዋል።  የነበሩና ያሉ ወደፊትም የሚኖሩ 
አንድነትንና አብሮነትን የሚያወይቡ ችግሮች በጦርነት 
ሳይሆን በምክክር እንደሚፈቱ ለትውልዱ አጽንኦት 
ከመስጠት ባለፈ የተለማመድናቸውን እልፍ የኃይል 
ልምምዶች ያስቀራል ተብሎ ይታሰባል።  

ንቃት ተኮር ፖለቲካን ሳንለማመድ ሕዝብን 
ለማንቃት የሄድንበት ርቀት ወደኋላ አስቀርቶናል።  
ከጦርነት በፊት ውይይትና እርቅ አልሆን ብሎን ከብዙ 
ዋጋ መክፈል በኋላ እየተጨባበጥን ቅደም ተከተሉን 
ባልጠበቀ የፖለቲካ ሥርዓት ውስጥ ፊተኝነትን 
ተነጥቀን ኋለኞች ሆነናል።  ባስታራቂነቱና በይቅር 
ባይነቱ ታሪክ የጻፈ የሰላምና የፍቅር አለቃ ሕዝብ 
በአጉል ትርክት ሰላምና አንድነት አጥቶ ላልኖረበት 
ዘመን እዳ ሲከፍል ሰንብቷል።  በወንድማማች 
መሀከል ጠብን በሚዘሩ ጥቂቶች ብዙሃኑ ተፈራርቶ 
የጎሪጥ እየተያየ ኢትዮጵያዊነትን ፈርቶ ሸሽቶ ቆሟል። 

ከሌማቱ እያነሳ፣ ከገንቦው እየቀዳ ከብላና ጠጣ 
በቀር ጉርብትና የሌለው ሕዝብ ዛሬ እንደ አይጥና 
ድመት ካብ ለካብ እየተያየ የፍቅር ወደቡን በስጋት 
ቀይሯል።  ለጥቂት ትርፍ ታሪክ አዛንፈው፣ በሀሰት 
ስብከት፣ ትውልዱን ደም ለማቀባባት ራሳቸውን 
ፊተኛ ያደረጉ እኩያን ጥንተ ፍቅራችንን ነጥቀውናል።  
ከኢትዮጵያዊነት ሌላ ምልክት የሌለን በኩረ ነፍሶች 
ብሔር የሚል ጋፍ ስም ለጥፈውብን ባለምልክት 
አድርገውናል።  ኢትዮጵያ የሚለውን አፍ የፈታንበትን 
የልጅነት እውቀታችንን በዘረኝነት ለውጠው 
ተወናብደው አወናብደውናል። 

መዳኛችን ምንድነው? መዳኛችን ስክነት ነው።  
ሰክነንና ረግተን በኢትዮጵያዊነታችን መሀል ምን 
እየተካሄደ እንደሆነ መረዳት ያስፈልጋል።  ከዚህ 
መረዳት በኋላ ስናደርገው የነበረውና አሁንም 
እያደረግነው ያለው ነገር ልክ እንዳይደለ መረዳት ላይ 
እንደርሳለን።  ከዚህ ንቃት በኋላ ወደነበርንበት የከፍታ 
ማማ በሚወስደን የመፍትሔ ሃሳብ ላይ እናተኩራለን።  
መፍትሔው ደግሞ ስለአንድነትና አብሮነት የሚከፈል 
የጋራ መስዋዕት ይሆናል።  ይሄውም ምክክርና 
ውይይት እርቅና ተግባቦት ሆኖ ይገለጣል።  መጀመሪያ 
ስንነሳ በስክነት ነበር።  ቀጥሎ ምን እንደነበርንና 
አሁንስ ምን እንደሆንን ድሮና ዘንድሮን ወደ መረዳት 
መጣን።  ቀጥለን እያደረግነው ስላለው ነገር ማሰብ 
ጀመርን።  ቀጥለን የመፍትሔ ሃሳብ ላይ አተኮርን።  
በስተመጨረሻም ኢትዮጵያዊነትን በሚመልስ እርቅና 
ምክክር ላይ አረፍን። 

በስክነት ተነስተን በእርቅ ቋጨነው።  አያችሁ 
ከየት ተነስተን የት እንደደረስን? ከዚህ እውነታ 
በመነሳት እንደ ሀገር ምን እንደጎደለን ማወቅ 
እንችላለን።  ስክነት የለንም።  በኃይል ካልሆነ ሰክነንና 
ረግተን መፍትሔ የሰጠንበት ጉዳይ እምብዛም 
ነው።  ከየትም፣ እንዴትም ይነሱ መከራዎቻችን 
የእኛን ትዕግስት ማጣት ተጠቅመው ነው የልብ ልብ 
ያገኙት።  የመከራዎቻችን አቀጣጣዮች በመሆን፣ 
እኛው በእኛው ላይ ጨክነን ብዙ ዋጋዎችን ከፍለናል።  
መከራ እንዲበቃን ስክነት የታከለበት አእምሮና ልብ 
ያስፈልገናል።  

ስክነት የምንም ነገር መነሻ ነው።  ክፉን 
የሚያራራ፣ ኃይለኛውን የሚያረጋጋ።  በኃይልና 
በእልህ ተሞልተን ርምጃ ከመውሰዳችን በፊት 
በስክነት ሁሉንም መቃኘት ዋጋ ከመክፈል የሚታደግ 
ብልህነት ነው።  እንደሀገር ይሄ ብልሃት ያስፈልገናል።  
በፖለቲካውም ሆነ በሌሎች ማህበራዊ እንስቅቃሴዎች 
ውስጥ ስክነት ያለበት ብልሃት እጅግ አትራፊ ነው።  
በሀገራዊ ምክክር መድረክ ፊት ስንቀርብ ተሟግቶ 
ለማሸነፍ፣ ተከራክሮ ለመርታት ሳይሆን ተወያይቶ 
ለመግባባት እና ወደ እርቅ ለመሄድ እንደሆነ መረዳቱ 
አላማችንን ለመጨበጥ ወሳኝ ነው። 

መቼና እንዴት በማን እንደተፈጠሩ 
በማናውቃቸው ትርክት ውስጥ ነን።  ታቅደውና 
ታስቦባቸው በተፈበረኩ እብለቶች እና አሉባልታዎችም 
ውስጥ ነን።  እኚህ ሁሉ ስክነት ይሻሉ።  ቢያንስ ከየት 

አስታራቂ ምክሮች - ለሀገር ጽናት
መጡ? ማን አመጣቸው? ለምን መጡ? የሚለውን 
መሠረታዊ የእርቅ ጥያቄ ለመመለስ ይረዱናል።  እኚህ 
ጥያቄዎች እንደ ሀገር ወደተግባቦት ለመሄድ ወሳኝ 
ናቸው።  ወሳኝነታቸው የሚረጋገጠው ደግሞ ሰክነን 
ስንናገር፣ ሰክነን ስናደምጥ እና ሰክነን ስንግባባ ነው። 

አስታራቂ ምክሮች የሀገር ምሰሶዎች፣ የትውልድ 
ካስማዎች ናቸው።  በጎ አንደበቶች የፍቅርና 
የይቅርታ መሀሉን ናቸው።  በወሬ እንደፈረስን ሁሉ 
መጽኚያችንም አስታራቂ ሃሳብ ነው።  በትርክት 
እንደተለያየን ሁሉ መተቃቀፊያችንም ስክነት ነው።  
ያልበላንን ከማከክ ወጥተን አልድን ላለን ቁስላችን 
መፍትሔ ማምጣቱ ላይ ማተኮር ነው ዘላቂ ሰላምን 
የሚሰጠን።  ከይዋጣልን ወጥተን እንዴት በውይይትና 
በድርድር አሸናፊ መሆን እንደሚቻል ማወቁ ነው 
በትላንት እንዳንዳክር በዛሬ እንዳናፍር የተሐድሶ 
አቅጣጫን የሚሰጠን። 

ብሔራዊ ምክክር እንደ ስሙ ሀገራዊ ተግባቦትን 
የሚፈጥር ከሕዝቦች ለሕዝቦች ጽንሰ ሃሳብ ነው።  
ከሕዝብ የሚነሱ ማናቸውም ቅሬታዎች እንዲህ ባለው 
መድረክ ፊት መፍትሔ የሚሰጣቸው ናቸው።  ከላይ 
እንዳልኩት የትኛውም ውይይት ፍሬ የሚያፈራው 
አስቀድሞ ለእርቅ በተሰናዳ አእምሮ በኩል ነው።  
ለውይይት ስንቀመጥ ለማሸነፍ ሳይሆን ለመሸነፍ፣ 
ለመርታት ሳይሆን ለመረታት ነው።  ምክንያቱም 
የምንፈልገው የሰላምና የአብሮነት ትንሳኤ ያለው 
በመሸነፍ ውስጥ ስለሆነ። 

በማሸነፍ ስለመጣን የመሸነፍን ዋጋ አናውቀውም።  
ትላልቅ ድሎች ያሉት በመሸነፍ ውስጥ እንደሆነ 
የገባቸው ጥቂቶች ናቸው።  እኛም ስለፍቅር ስንል፣ 
ተዋዶና ተከባብሮ ስለኖረ ሕዝብ ስንል ስለአብሮነት 
መሸነፍን ካልመረጥን በማሸነፍ ፖለቲካ እና የኃይል 
ልምምድ አርነት መውጣት አይቻለንም።  ትላንትን 
ረስቶ፣ ዛሬን ተስማምቶ ነገን ተስፋ አድርጎ ለመኖር 
ስለአብሮነታችን ብዙ የቤት ሥራዎች አሉብን።  

በፖለቲካ እና በአጉል ትርክት ቁስለኛ ከሆንን 
ዘለግ ያለ ዓመታት ተቆጥረዋል።  ቁስሎቻችን ከመዳን 
ይልቅ ጥዝጣዜን እየፈጠሩ እንደ ሀገር ሀበሳን፣ እንደ 
ትውልድ ደግሞ ጥላቻን አልብሰውናል።  ቁስሎቻችንን 
ከማዳን ይልቅ እንዳይድኑ እሽሩሩ እያልን እንደመጻጉ 
ድውዮች ሆነን ይሄው አጎንብሰናል።  እስከ መቼ ቀና 
ማለት ተስኖን እንደጎበጥን እንደምንኖር አላውቅም።  
ባልገባንና ባላወቅነው ሁናቴ እያዳለጡ የጣሉን የራስ 
ወዳድነት ማቆች ከላያችን ላይ ተቀደው እንዲወድቁ 
መሸነፍ ያለበት፣ ፍቅርን ፊተኛ ያደረገ የምክክር 
እና የእርቅ ፍኖት እንደሚያስፈልገን ስጠቁም 
በእርግጠኝነት ነው። 

ሀገራችን እንደ ሀገር አረንጓዴ ብጫና ቀይ ቀለም 
ተሸልማ፣ በህብረ ብሔራዊነት ቆንጅታ የነፃነት እና 
የሉዓላዊነት ፋና ወጊ የሆነችው በምክረ ሃሳብ ነው።  
ሕዝባችን በአብሮነት እና በመደማመጥ የጀገናው 
አንድም አክብሮ ሁለትም ተከብሮ ነው።  እነዛ 
ፊተኝነትን ያጎናጸፉን የአብሮነት ቀለሞቻችን ዳግም 
አብበው እንዲያደምቁን የሃሳብ መዋጮ ያስፈልገናል።  
አንተም ተው አንተም ተው የሚሉ የእርቅ ሃሳብ።  
በመሸነፍ ውስጥ ማሸነፍ እንዳለ የሚሰብኩ ብሩካን 
አንደበቶች ያሹናል።  

ሃሳብ እናዋጣ።  ሀገራችንን በሃሳብ ማግረን 
በፍቅር ካላጸናናት ከብሔር ቡዳኔ አንወጣም።  
ገርተውና አቃንተው የሚያስተቃቅፉ አስታራቂ ሃሳቦች 
ያስፈልጉናል።  የምንናገረውን የሚያደምጥ ብዙ 
ትውልድ አለ።  የሰማውን የሚናገር እንደዚሁ ሌላ 
ትውልድ አለ።  ሀገር ቅብብሎሽ ናት።  ከዛሬ ወደነገ 
ፍቅርን እንጂ ጥላቻን ይዘን እንዳንሄድ በፍቅር የሻረ 
ትውልድ መገንባት ኢትዮጵያን ከምንወድ ከሁላችን 
የሚጠበቅ ተግባር ነው። 

በእንዲህ ካልሆነ ቁስሎቻችንን አናሽራቸውም።  
በእንዲህ ልሆነ ጥዝጣዜዎቻችንን አናክማቸውም።  
ብሔራዊ ምክክር ኢትዮጵያዊነትን ወደነበረበት 
ለመመለስና የሕዝቦችን ወንድማማችነት ለማረጋገጥ 
ላለፉት ዓመታት ሚናውን በመወጣት የመጨረሻው 
ምዕራፍ ላይ ቆሟል።  ከእኛም የሚዋጣ የሃሳብ 
መዋጮ አለና በጋራ ሃሳብ ከጎበጥንበት ለመቅናት 
እንረባረብ። 

ብሔራዊ ምክክር 
እንደ ስሙ ሀገራዊ 

ተግባቦትን የሚፈጥር 
ከሕዝቦች ለሕዝቦች ጽንሰ 

ሃሳብ ነው።  ከሕዝብ የሚነሱ 
ማናቸውም ቅሬታዎች እንዲህ 
ባለው መድረክ ፊት መፍትሔ 

የሚሰጣቸው ናቸው

ስፖርት
ዓለማየሁ ግዛው

በአዲሱ የፈረንጆቹ ዓመት መባቻ በስፔን ማድሪድ 
በተካሄደው ዓመታዊው የሳን ስልቬስትሪ ቫሌካና 10 ኪሎ 
ሜትር የጎዳና ውድድር ኢትዮጵያዊያን አትሌቶች በሁለቱም 
ጾታ አሸንፈዋል።  በወንዶች አትሌት በሪሁ አረጋዊ 
ተፎካካሪዎቹን አስከትሎ ሲገባ፤ በሴቶች ደግሞ አባብል 
የሻነህ የበላይነቱን ልትቀዳጅ ችላለች። 

በየዓመቱ በፈረንጆች አዲስ ዓመት ዋዜማ በሚካሄደው 
በዚህ የጎዳና ላይ የሩጫ ውድድር ኢትዮጵያዊያን አትሌቶች 
ጠንካራ ተፎካካሪ ሊሆኑ እንደሚችሉ አስቀድሞ ተገምቶ 
ነበር።  ከፍተኛና አጓጊ ፉክክርን ባስተናገደው የወንዶች 
ውድድርም ወጣቱ አትሌት በሪሁ አረጋዊ ከስፔናዊው 
አትሌት ሞሃመድ ካጢር ጋር እልህ አስጨራሽ ፍልሚያ 
በማድረግ የፈረንጆቹን አዲስ ዓመት በድል መጀመር ችሏል።  
ሁለቱ አትሌቶች የቦታውን ክብረወሰን ለማሻሻል ፍላጎት 
የነበራቸው ቢሆንም ለጥቂት  ሳይሳካላቸው ቀርተዋል።  
በሪሁ 27ደቂቃ ከ15 ሰከንድ በሆነ ሰዓት በመሮጥ አሸናፊ 
ሲሆን፤ ሞሃመድ ካጢር ደግሞ በ27ደቂቃ ከ30ሰከንድ 
በሆነ ሰዓት ሁለተኛ ደረጃን በመያዝ አጠናቋል። 

በሪሁ በተጠናቀቀው የፈረንጆቹ ዓመት የዓለም 
አትሌቲክስ ቻምፒዮናን ጨምሮ በበርካታ ውድድሮች ላይ 
ሀገሩን በመወከል እንዲሁም በግሉ ሲወዳደር እንደቆየ 
ይታወቃል።  በዚህ የጎዳና ውድድር ላይም ከድሉ 
በተጨማሪ በ5ሺ ሜትር 12ደቂቃ ከ40ሰከንድ በመሮጥ 
የግሉን ምርጥ ሰዓት በማስመዝገም ስኬታማ ጅማሮ ማድረግ 
ችሏል።   በቤት ውስጥና በመም ውድድሮች የግል ምርጥ 
ሰዓት ባለቤት መሆን የቻለው አትሌቱ የስፖርት ቤተሰቡ 
ተስፋ ከጣለባቸው ኢትዮጵያዊያን ወጣት አትሌቶች 
መካከል አንዱ መሆኑም ይታወቃል።  በተጠናቀቀው 
የውድድር ዓመትም ሀገሩን በወከለባቸው ውድድሮች ላይ 
በሚጠበቀው ደረጃ በድል ባይታጀብም በግሉ ግን ጥሩ 

የሚባል እንቅስቃሴን ማድረግ ችሏል። 
በሴቶች መካከል በተደረገው ፉክክር ኢትዮጵያዊያን 

አትሌቶች ከአንደኛ እስከ ሶስተኛ በመውጣት ውድድሩን 
በበላይነት ማጠናቀቅ ችለዋል።  አትሌት አባብል የሻነህ 
ደግሞ በፉክክሩ ብልጫ በማሳየት አሸናፊ ሆናለች።  አትሌቷ 
27 ደቂቃ ከ30 ሰከንድ ውድድሩን ያሸነፈችበት ሰዓት ሆኖ 
ተመዝግቦላታል።  ሌላኛዋ ኢትዮጵያዊት አትሌት አስማረች 
አንለይ ሁለተኛ በመሆን ስታጠናቅቅ ርቀቱን ለመሸፈንም 
30 ደቂቃ ከ31 ሰከንድ ፈጅቶባታል።  አትሌት ልቅና 
አምባው ደግሞ ሶስተኛ ደረጃን ይዛ ለማጠናቀቅ 30 ደቂቃ 
ከ32 ሰከንዶች ወስዶባታል። 

ይህ ውድድር እአአ ከ1964 ጀመሮ እየተካሄደ ሲሆን 
በርካታ ታላላቅ ኢትዮጵያዊያን አትሌቶች ከተሳትፎ ባለፈ 
ማሸነፍ ችለዋል።  በመድረኩ ኢትዮጵያዊያኑ ለ10 ጊዜ 

መንገስ ሲችሉ፣ በሴቶች 7 ድሎች እንዲሁም በወንዶች 3 
ድሎች ተመዝግበዋል።  በወንዶች የመጀመርያውን ድል 
ያስመዘገበው አትሌት ታደሰ ቶላ እአአ በ2008 ነበር።  
ሌሎች በመድረኩ ማሸነፍ የቻሉት ውጤታማ ወንድ 
አትሌቶችም ሀጎስ ገብረህይወት እና ታሪኩ በቀለ ናቸው።   

በሴቶች በ1999 ለመጀመሪያ ጊዜ ኢትዮጵያዊያን 
አትሌቶች ማሸነፍ ችለዋል።  አትሌት ጥሩነሽ ዲባባ በመድረኩ 
ካሸነፉ አትሌቶች አንዷ ስትሆን፤ አትሌት ገለቴ ቡርቃ ሁለት 
ጊዜ አሸንፋለች።  ያለምዘርፍ የኋላው፣ ደጊቱ አዝመራው እና 
ሔለን በቀለ ድሉን ከተጎናጸፉት ኢትዮጵያዊያን አትሌቶች 
ተርታ ተመዝግበዋል።  በፈረንጆቹ አዲስ ዓመት ዋዜማ 
የሚካሄደው በዚህ ውድድር አትሌቶችና አትሌት ያልሆኑ 
ሰዎችን ይሳተፉበታል።  በውድድሩ ታሪክ ከፍተኛ ተሳተፊ 
የተመዘገበው እአአ በ2012 ሲሆን፤ 40 ሺ የሚደርሱ ሯጮች 

የተካፈሉበት ወቅት ነበር። 
ሌላው ኢትዮጵያዊያን አትሌቶች የተሳተፉባት 

የባርሴሎና 5 ኪሎ ሜትር ጎዳና ውድድር በኬንያዊቷ 
አትሌት ቢትረስ ቺቤት አሸናፊነት ተጠናቋል።  አትሌት 
እጅጋየሁ ታዬ ሁለተኛ ደረጃን በመያዝ ስታጠናቅቅ አትሌት 
መዲና ኢሳ ሶስተኛ ደረጃን በመያዝ አጠናቃለች።  ኬንያዊቷ 
አትሌት ቢትረስ የዓለም ክብረወሰን በማሻሻል ማሸነፍ 
ችላለች።  14 ደቂቃ ከ13 ሰከንድ ውድድሩን ለማጠናቀቅ 
ፈጀባት ሰዓት ነው።  የቀድሞው ክብረወሰን በ2021 
በአትሌት  እጅጋየሁ ታዬ የመዘገበው 14፡19 የሆነ ሰዓት 
እንደነበር ይታወሳል። 

አትሌት እጅጋየሁ ታዬ ከኬንያዊቷ አትሌት በመቀጠል 
14፡21 የሆነ ሰዓትን በማስመዝገብ የጎዳና ውድድሯን 
በሁለተኝነት አጠናቃለች። 

ኢትዮጵያውያን አትሌቶች በአዲሱ የፈረንጆች ዓመት ዋዜማ በጎዳና ላይ ውድድሮች ድል ቀንቷቸዋል፣

